
Mahavakya Ratnavali

மஹாவாக்யரத்நாவளீ

ஶ்ரீ: ।
மஹாவாக்யரத்நாவளி:
நாம

ஶ்ரீமத்பரமஹம்ஸபரிவ்ராஜகாசார்யராமசந்த்³ரயதி-
க்³ரதி²தேஶாவாஸ்யாத்³யஷ்டோத்தரஶதோபநிஷதா³ம்

ஸாரஸங்க்³ரஹ: ।
பணஶீகரோபாஹ்வலக்ஷ்மணாத்மஜவாஸுதே³வஶர்மணா ஸம்ஶோதி⁴த:

(ஸப்தமம் ஸம்ஸ்கரணம்)

। மஹாவாக்யரத்நாவளிஸ்த²விஷயக்ரம: வாக்யஸங்க்²யா ச ।
விஷயா:
மங்க³ளாசரணம் -

அஷ்டோத்தரஶதோபநிஷத:³ மஹாவாக்யரத்நாவளீ பத³யோஜநா ச
1 விதி⁴வாக்யாநி 66

2 ப³ந்த⁴மோக்ஷவாக்யாநி 31

3 அவித்³வந்நிந்தா³வாக்யாநி 21

4 ஜக³ந்மித்²யாவாக்யாநி 33

5 உபதே³ஶவாக்யாநி 54

6 ஜீவப்³ரஹ்மைக்யவாக்யாநி 38

7 மநநவாக்யாநி 39

8 ஜீவந்முக்திவாக்யாநி 119
9 ஸ்வாநுபூ⁴திவாக்யாநி 118

10 ஸமாதி⁴வாக்யாநி 50

11 நாநாலிங்க³ஸ்வரூபவாக்யாநி 32 [601]

12 புல்லிங்க³ஸ்வரூபவாக்யாநி 30

13 ஸ்த்ரீலிங்க³ஸ்வரூபவாக்யாநி 12

14 நபும்ஸகலிங்க³ஸ்வரூபவாக்யாநி 39

15 ஆத்மஸ்வரூபமஹாவாக்யாநி 40

16 ஸர்வஸ்வரூபவாக்யாநி 40

17 ப்³ரஹ்மஸ்வரூபவாக்யாநி 94

18 அவஶிஷ்டவாக்யாநி 36

19 ப²லவாக்யாநி 40

20 விதே³ஹமுக்திவாக்யாநி 77 [407]

1008

உபஸம்ஹார:
இதி விஷயாநுக்ரமணிகா ஸம்பூர்ணா ।

===============================================

அத² பஞ்ச ஶாந்தய: ।
வாக்-பூர்ண-ஸஹநா-ப்யாயம்-ப⁴த்³ரங்கர்ணேபி⁴ரேவ ச ।
பஞ்ச ஶாந்தீ: படி²த்வாதௌ³ படே²த்³வாக்யாந்யநந்தரம் ॥

இத்யுக்தம் தாஶ்ச -

ௐ வாங்மே மநஸி ப்ரதிஷ்டி²தா மநோ மே வாசி
ப்ரதிஷ்டி²தமாவிராவீர்ம ஏதி⁴ ॥ வேத³ஸ்ய ம ஆணீஸ்த:²
ஶ்ருதம் மே மா ப்ரஹாஸீரநேநாதீ⁴தேநாஹோராத்ராந்ஸந்த³தா⁴ம்ய்ரு’தம்
வதி³ஷ்யாமி ஸத்யம் வதி³ஷ்யாமி தந்மாமவது தத்³வக்தாரமவது
அவது மாமவது வக்தாரமவது வக்தாரம் ॥
ௐ ஶாந்தி: ஶாந்தி: ஶாந்தி: ॥ 1॥

ௐ பூர்ணமத:³ பூர்ணமித³ம் பூர்ணாத்பூர்ணமுத³ச்யதே ॥
பூர்ணஸ்ய பூர்ணமாதா³ய பூர்ணமேவாவஶிஷ்யதே ॥
ௐ ஶாந்தி: ஶாந்தி: ஶாந்தி: ॥ 2॥

ௐ ஸஹ நாவவது । ஸஹ நௌ பு⁴நக்து । ஸஹ வீர்யம்
கரவாவஹை । தேஜஸ்வி நாவதீ⁴தமஸ்து மா வித்³விஷாவஹை ।
ௐ ஶாந்தி: ஶாந்தி: ஶாந்தி: ॥ 3॥

ௐ ஆப்யாயந்து மமாங்கா³நி வாக்ப்ராணஶ்சக்ஷு:ஶ்ரோத்ரமதோ²
ப³லமிந்த்³ரியாணி ச ஸர்வாணி ஸர்வம் ப்³ரஹ்மோபநிஷத³ம் மாஹம்
ப்³ரஹ்ம நிராகுர்யாம் மா மா ப்³ரஹ்மநிராகரோத³நிராகரணமஸ்த்வநிராகரணம்
மே அஸ்து ததா³த்மநி நிரதே ய உபநிஷத்ஸு த⁴ர்மாஸ்தே மயி ஸந்து தே மயி ஸந்து
॥
ௐ ஶாந்தி: ஶாந்தி: ஶாந்தி: ॥ 4॥

ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா । ப⁴த்³ரம்
பஶ்யேமாக்ஷபி⁴ர்யஜத்ரா: । ஸ்தி²ரைரங்கை³ஸ்துஷ்டுவாꣳஸஸ்தநூபி:⁴ ।
வ்யஶேம தே³வஹிதம் யதா³யு: ॥ ஸ்வஸ்தி ந இந்த்³ரோ வ்ரு’த்³த⁴ஶ்ரவா: ।
ஸ்வஸ்தி ந: பூஷா விஶ்வவேதா:³ । ஸ்வஸ்தி நஸ்தார்க்ஷ்யோ அரிஷ்டநேமி: ।
ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥ 5॥

இதி பஞ்ச ஶாந்தய: ।

அத² மங்க³ளாசரணம் ।
ௐ ஶ்ரீமத்³விஶ்வாதி⁴ஷ்டா²நாய பரமஹம்ஸாய நம: ।

யோ வித்³யாதி³விதே³ஹாந்தமஹாவாக்யார்த²விக்³ரஹ: ।
ஶ்ரீராமசந்த்³ரரூபாய தஸ்மை பூ⁴தாத்மநே நம: ॥ 1॥
ய: பூஜ்யோ யதிபி: ⁴ ஸ்வத⁴ர்மநிரதைர்த்⁴யாயந்தி யம் யோகி³நோ
யேநாத்தம் நிக³மாந்தவேத்³யமநிஶம் யஸ்மை ஹவிர்தீ³யதே ॥
யஸ்மாத்ஸ்தா²வரஜங்க³மம் ஸமப⁴வத்³யஸ்யாம்ஶமாநோऽவரோ
யஸ்மிம்ல்லீநமித³ம் ப்ரணௌமி ஸததம் தம் வாஸுதே³வம் கு³ரும் ॥ 2॥
நத்வா ஶ்ரீவாஸுதே³வேந்த்³ரபாத³பங்கேருஹத்³வயம் ॥
க்³ரத்²யதே வை மஹாவாக்யரத்நாவளிரியம் மயா ॥ 3॥

அஷ்டோத்தரஶதோபநிஷத:³ ।
அத² க²ல்வ்ரு’க்³வேதா³தி³விபா⁴கே³ந வேதா³ஶ்சத்வார: ॥

தத்ரைகவிம்ஶதிஶாகா² ரு’ச: ॥
நவாதி⁴கஶதஶாகா² யஜுஷ: ॥

ஸஹஸ்ரஶாகா²ஸாம்ந: ॥
பஞ்சாஶச்சா²கா²அத²ர்வணஸ்ய ॥
ஏகைகஸ்யா: ஶாகா²யா ஏகைகோபநிஷத் ॥
ஆஹத்யாஶீதிஸஹிதஶதாதி⁴கஸஹஸ்ரஸங்க்²யாகா உபநிஷத:³ ॥
தாஸு ஶ்ரீராமசந்த்³ரேண ராமதூ³தாய ஸாரதரோபநிஷத³
அஷ்டோத்தரஶதஸங்க்²யாகா உபதி³ஷ்டா: ॥
ததா² ச முக்திகோபநிஷத்ஸ்தா²ஷ்டோத்தரஶதோபநிஷந்நாமஶ்லோகா லிக்²யந்தே -

“ஈஶகேநகட²ப்ரஶ்நமுண்ட³மாண்டூ³க்யதித்திரி: ।
ஐதரேயம் ச சா²ந்தோ³க்³யம் ப்³ரு’ஹதா³ரண்யகம் ததா² ॥ 1॥
ப்³ரஹ்ம கைவல்யஜாபா³லௌ ஶ்வேதாஶ்வோ ஹம்ஸ ஆருணி: ।
க³ர்போ⁴ நாராயணோ ஹம்ஸோ பி³ந்து³நாத³ஶிர: ஶிகா² ॥ 2॥
மைத்ராயணீகௌஶிதகீப்³ரு’ஹஜ்ஜாபா³லதாபிநீ ।
காலாக்³நிருத்³ரமைத்ரேயீ ஸுபா³லக்ஷுரிமந்த்ரிகா ॥ 3॥
ஸர்வஸாரம் நிராலம்ப³ம் ரஹஸ்யம் வஜ்ரஸூசிகம் ।
தேஜோ நாத³த்⁴யாநவித்³யாயோக³தத்த்வாத்மபோ³த⁴கம் ॥ 4॥
பரிவ்ராட் த்ரிஶிகீ²ஸீதா சூடா³ நிர்வாணமண்ட³லம் ।
த³க்ஷிணா ஶரப⁴ம் ஸ்கந்த³ம் மஹாநாராயணாஹ்வயம் ॥ 5॥
ரஹஸ்யம் ராமதபநம் வாஸுதே³வம் ச முத்³க³லம் ।
ஶாண்டி³ல்யம் பைங்க³லம் பி⁴க்ஷும் மஹச்சா²ரீரகம் ஶிகா² ॥ 6॥
துர்யாதீதம் ச ஸம்ந்யாஸம் பரிவ்ராஜாக்ஷமாலிகா ।
அவ்யக்தைகாக்ஷரம் பூர்ணா ஸூர்யாக்ஷ்யத்⁴யாத்மகுண்டி³கா ॥ 7॥
ஸாவித்ர்யாத்மா பாஶுபதம் பரம் ப்³ரஹ்மாவதூ⁴தகம் ।
த்ரிபுரா தபநம் தே³வீ த்ரிபுரா கட²பா⁴வநா ॥ 8॥
ஹ்ரு’த³யம் குண்ட³லீப⁴ஸ்மருத்³ராக்ஷக³ணத³ர்ஶநம் ।
தாரஸாரமஹாவாக்யபஞ்சப்³ரஹ்மாக்³நிஹோத்ரகம் ॥ 9॥
கோ³பாலதாபநம் க்ரு’ஷ்ணம் யாஜ்ஞவல்க்யம் வராஹகம் ।
ஶாட்யாயநீ ஹயக்³ரீவம் த³த்தாத்ரேயம் ச கா³ருட³ம் ॥ 10॥

கலிஜாபா³லிஸௌபா⁴க்³யரஹஸ்யரு’சமுக்திகா ”இதி॥
(ஈஶாத்³யஷ்டோத்தரஶதோபநிஷதா³ம் ஶாகா²பே⁴த³ம் த³ர்ஶயதி)
தத்ர த³ஶோபநிஷத³ ரு’க்³வேத³க³தா: ॥
ஶுக்லக்ரு’ஷ்ணபே⁴தே³ந யஜுஷ ஏகபஞ்சாஶத் ॥
தத்ர ஶுக்லயஜுஷ ஏகோநவிம்ஶதி: ॥
க்ரு’ஷ்ணயஜுஷோ த்³வாத்ரிம்ஶத் ॥
ஸாம்ந: ஷோட³ஶ ॥
அத²ர்வணஸ்யைகத்ரிம்ஶத் ॥
ஆஹத்யாஷ்டோத்தரஶதம் ॥
(அதை²ஷாம் பூர்வாசார்யப்ரகாஶிதத்வம் த³ர்ஶயதி)
தத்ர கௌ³ட³பாதா³சார்யைர்மாண்டூ³க்யோபநிஷத்³வ்யாக்²யாதா ॥
ஶ்ரீமச்ச²ங்கரப⁴க³வத்பாதா³சார்யைர்த³ஶோபநிஷத:³ ॥
பஞ்சருத்³ரம் ந்ரு’ஸிம்ஹதாபநீ ச ஶங்கராநந்தை:³ ॥
ஸதா³ஶிவப்³ரஹ்மேந்த்³ரை:ஸ்வயம்ப்ரகாஶாநந்தா³த்³யைஶ்ச த்³வாத்ரிம்ஶோபநிஷத:³
॥
வித்³யாரண்யாசார்யைரஷ்டோத்தரஶதோபநிஷதோ³ வ்யாக்²யாதா: ॥
ப்ரக்ரு’தே து -

(மஹாவாக்யரத்நாவள்யாக்²யாயிகாயாஸ்த்ரயோத³ஶதா⁴ விபா⁴க³ம் த³ர்ஶயதி)
ராமசந்த்³ரேணோபதி³ஷ்டே ராமதூ³தாய தீ⁴மதே ॥
ஈஶாத்³யஷ்டோத்தரஶதோபநிஷத்³யாத³ஸாம்பதௌ ।
நிமஜ்ஜ்யாத்ர மஹாவாக்யரத்நாவளிருதா³ஹ்ரு’தா ॥
விபா⁴வ்யதே விபா⁴கே³ந ஸா த்ரயோத³ஶதா⁴ புந: ॥
தத்ராதௌ³ விதி⁴வாக்யாநி ப³ந்த⁴மோக்ஷபராணி ச ॥
அவித்³வத்³தே⁴யவாக்யாநி ஜக³ந்மித்²யாபராணி ச ॥
ததோ²பதே³ஶவாக்யாநி ஜீவேஶைக்யபராணி ச ॥
ப்³ரஹ்மவிந்மநநாக்²யாநி ஜீவந்முக்திபராணி ச ॥

ப்³ரஹ்மாநுபூ⁴திரூபாணி தத்ஸமாதி⁴பராணி ச ॥
அஷ்டஸ்வரூபவாக்யாநி ப²லவாக்யாந்யநந்தரம் ॥
விதே³ஹமுக்திவாக்யாநி லிக்²யந்தேऽந்விஷ்ய தத்க்ரமாத் ॥
(மாஹாவாக்யரத்நாவள்யாம் யதோ²க்தாதி⁴காரிணம் த³ர்ஶயதி)
ய:ஸ்வாஶ்ரமாசாரரத: பரிவ்ராட்³விஜிதேந்த்³ரிய: ॥
ஸோऽதி⁴காரீ மஹாவாக்யரத்நாவள்யாம் ந சாபர: ॥
வாக்-பூர்ண-ஸஹநா-ப்யாயம்-ப⁴த்³ரங்கர்ணேபி⁴ரேவ ச ।
பஞ்ச ஶாந்தீ: படி²த்வாதௌ³ படே²த்³வாக்யாந்யநந்தரம் ॥

1 அத²ஸார்தா⁴ந்திகவிதி⁴வாக்யாநி । (66)

ௐ ஸர்வம் க²ல்வித³ம் ப்³ரஹ்ம தஜ்ஜலாநிதி ஶாந்த உபாஸீத ॥ 1॥
ஆத்மாநமேவாவேத³ஹம் ப்³ரஹ்மாஸ்மீதி ॥ 2॥
ஆத்மா வா அரே த்³ரஷ்டவ்ய: ஶ்ரோதவ்யோ மந்தவ்யோ நிதி³த்⁴யாஸிதவ்ய: ॥ 3॥
மஹத்பத³ம் ஜ்ஞாத்வா வ்ரு’க்ஷமூலே வஸேத் ॥ 4॥
ஸச்சிதா³நந்தா³த்மாநமத்³விதீயம் ப்³ரஹ்ம பா⁴வயேத் ॥ 5॥
அஹம் ப்³ரஹ்மாஸ்மீத்யநுஸந்தா⁴நம் குர்யாத் ॥ 6॥
ஸ தஜ்ஜ்ஞோ பா³லோந்மத்தபிஶாசவஜ்ஜட³வ்ரு’த்த்யா லோகமாசரேத் ॥ 7॥
ப்³ராஹ்மண:ஸமாஹிதோ பூ⁴த்வா தத்த்வம்பதை³க்யமேவ ஸதா³ப்⁴யஸேத் ॥ 8॥
ஸர்வத்ராத்³வைதப்³ரஹ்மபு³த்³தி⁴ம் குர்யாத் ॥ 9॥
ஆஶாம்ப³ரோ ந நமஸ்காரோ ந ஸ்வாஹாகாரோ ந ஸ்வதா⁴காரோ ந

நிந்தா³ஸ்துதிர்யாத்³ரு’ச்சி²கோ ப⁴வேத் ॥ 10॥
ஸர்வத:ஸ்வரூபமேவ பஶ்யந் ஜீவந்முக்திமவாப்ய ப்ராரப்³த⁴ப்ரதிபா⁴ஸநாஶபர்யந்தம்

ஸ்வரூபாநுஸந்தா⁴நேந வஸேத் ॥ 11॥
ஸ்வரூபாநுஸந்தா⁴நம் விநாऽந்யதா²சாரபரோ ந ப⁴வேத் ॥ 12॥
வேதா³ந்தஶ்ரவணம் குர்வந் யோக³ம் ஸமாரபே⁴த ॥ 13॥
ஆகுஞ்சநேந குண்ட³லிந்யா:கபாடமுத்³கா⁴ட்ய மோக்ஷத்³வாரம் விபே⁴த³யேத்॥ 14॥

யச்சே²த்³வாங்மநஸீ ப்ராஜ்ஞஸ்தத்³யச்சே²ஜ்ஜ்ஞாந ஆத்மநி ॥ 15॥
ஜ்ஞாநமாத்மநி மஹதி நியச்சே²த்தத்³யச்சே²ச்சா²ந்த ஆத்மநி ॥ 16॥
ஆத்மாந்ம் சேத்³விஜாநீயாத³யமஸ்மீதி பூருஷ: ॥ 17॥
கிமிச்ச²ந்கஸ்ய காமாய ஶரீரமநுஸஞ்ஜ்வரேத் ॥ 18॥
தமேவ தீ⁴ரோ விஜ்ஞாய ப்ரஜ்ஞாம் குர்வீத ப்³ராஹ்மண: ॥ 19॥
நாநுத்⁴யாயாத்³ப³ஹூஞ்ஶப்³தா³ந்வாசோவிக்³லாபநம் ஹி தத் ॥ 20॥
யதோ நிர்விஷயஸ்யாஸ்ய மநஸோ முக்திரிஷ்யதே ॥ 21॥
அதோ நிர்விஷயம் நித்யம் மந: கார்யம் முமுக்ஷுணா ॥ 22॥
சித்தமேவ ஹி ஸம்ஸாரஸ்தத்ப்ரயத்நேந ஶோத⁴யேத் ॥ 23॥
த்³ரு’ஶ்யம் ஹ்யத்³ரு’ஶ்யதாம் நீத்வா ப்³ரஹ்மாகாரேண சிந்தயேத் ॥ 24॥
மாயாகார்யமிமம் பே⁴த³மஸ்திசேத்³ப்³ரஹ்மபா⁴வநம் ॥ 25॥
தே³ஹோऽஹமிதி து:³க²ம் சேத்³ப்³ரஹ்மாஹமிதி நிஶ்சய: ॥ 26॥
ஹ்ரு’த³யக்³ரந்தி²ரஸ்தித்வே சே²த³நே ப்³ரஹ்மசக்ரகம் ॥ 27॥
ஸம்ஶயே ஸமநுப்ராப்தே ப்³ரஹ்மநிஶ்சயமாப்நுயாத் ॥ 28॥
விஜ்ஞேயோऽக்ஷரதந்மாத்ரோ ஜீவிதம் சாபி சஞ்சலம் ॥ 29॥
விஹாய ஶாஸ்த்ரஜாலாநி யத்ஸத்யம் தது³பாஸ்யதாம் ॥ 30॥
யஸ்ய ஸ்த்ரீ தஸ்ய போ⁴கே³ச்சா² நிஸ்த்ரீகஸ்ய க்வ போ⁴க³பூ: ⁴ ॥ 31॥
ஸ்த்ரியம் த்யக்த்வா ஜக³த்த்யக்தம் ஜக³த்த்யக்த்வா ஸுகீ² ப⁴வேத் ॥ 32॥
சித்தம் காரணமர்தா²நாம் தஸ்மிந்ஸதி ஜக³த்த்ரயம் ॥ 33॥
தஸ்மிந்க்ஷீணே ஜக³த்க்ஷீணம் தச்சிகித்ஸ்யம் ப்ரயத்நத: ॥ 34॥
ஸுப்தேருத்தா²ய ஸுப்த்யந்தம் ப்³ரஹ்மைகம் ப்ரவிசிந்த்யதாம் ॥ 35॥
க³ச்ச²ँஸ்திஷ்ட²ந்நுபவிஶம்ஶ்ச²யாநோ வாந்யதா²பி வா ॥ 36॥
யதே²ச்ச²யா வஸேத்³வித்³வாநாத்மாராம:ஸதா³முநி: ॥ 37॥
ஜ்யோதிர்லிங்க³ம் ப்⁴ருவோர்மத்⁴யே நித்யம் த்⁴யாயேத்ஸதா³ யதி: ॥ 38॥

ஆத்மாநமாத்மந:ஸாக்ஷாத்³ப்³ரஹ்மபு³த்³த்⁴யா ஸுநிஶ்சலம் ॥ 39॥
தே³ஹஜாத்யாதி³ஸம்ப³ந்தா⁴ந்வர்ணாஶ்ரமஸமந்விதாந் ॥ 40॥
வேத³ஶாஸ்த்ரபுராணாதி³ பத³பாம்ஸுமிவ த்யஜேத் ॥ 41॥
ஏகாகீ நி:ஸ்ப்ரு’ஹஸ்திஷ்டே²ந்ந ஹி கேந ஸஹாலபேத் ॥ 42॥
உத்³யாந்நாராயணேத்யேவம் ப்ரதிவாக்யம் ஸதா³ யதி: ॥ 43॥
முநி: கௌபீநவாஸா:ஸ்யாந்நக்³நோ வா த்⁴யாநதத்பர: ॥ 44॥
அத்⁴யாத்மரதிராஸீநோ நிரபேக்ஷோ நிராஶிஷ: ॥ 45॥
ஆத்மநைவ ஸஹாயேந ஸுகா²ர்தீ² விசரேதி³ஹ ॥ 46॥
ஸந்தி³க்³த: ⁴ ஸர்வபூ⁴தாநாம் வர்ணாஶ்ரமவிவர்ஜித: ॥ 47॥
அந்த⁴வஜ்ஜட³வச்சாபி மூகவச்ச மஹீம் சரேத் ॥ 48॥
யத்³யத்பஶ்யதி சக்ஷுர்ப்⁴யாம் தத்ததா³த்மேதி பா⁴வயேத் ॥ 49॥
யத்³யச்ச்²ரு’ணோதி கர்ணாப்⁴யாம் தத்ததா³த்மேதி பா⁴வயேத் ॥ 50॥
லப⁴தே நாஸயா யத்³யத்தத்ததா³த்மேதி பா⁴வயேத் ॥ 51॥
ஜிஹ்வயா யத்³ரஸம் ஹ்யத்தி தத்ததா³த்மேதி பா⁴வயேத் ॥ 52॥
த்வசா யத்³யத்ஸ்ப்ரு’ஶேத்³யோகீ³ தத்ததா³த்மேதி பா⁴வயேத் ॥ 53॥
த்³ரு’ஷ்டிம் ஜ்ஞாநமயீம் க்ரு’த்வா பஶ்யேத்³ப்³ரஹ்மமயம் ஜக³த் ॥ 54॥
த்³ரஷ்ட்ரு’த³ர்ஶநத்³ரு’ஶ்யாநாம் விராமோ யத்ர வா ப⁴வேத் ॥ 55॥
த்³ரு’ஷ்டிஸ்தத்ரைவ கர்தவ்யா ந நாஸாக்³ராவலோகநீ ॥ 56॥
தே³வாக்³ந்யகா³ரே தருமூலே கு³ஹாயாம் வஸேத³ஸங்கோ³ऽலக்ஷிதஶீலவ்ரு’த்த: ॥
57॥
நிரிந்த⁴நஜ்யோதிரிவோபஶாந்தோ ந சோத்³விஜேது³த்³விஜேத்³யத்ரகுத்ர ॥ 58॥
ஶாந்தோ தா³ந்த உபரதஸ்திதிக்ஷுர்யோऽநூசாநோ ஹ்யபி⁴ஜஜ்ஞௌ ஸமாந: ॥ 59॥
த்யக்தேஷணோ ஹ்யந்ரு’ணஸ்தம் விதி³த்வா மௌநீ வஸேதா³ஶ்ரமே யத்ர குத்ர ॥
60॥
யமைஶ்ச நியமைஶ்சைவ ஹ்யாஸநைஶ்ச ஸுஸம்யத: ॥ 61॥

நாடீ³ஶுத்³தி⁴ம் ச க்ரு’த்வாதௌ³ ப்ராணாயாமம் ஸமாசரேத் ॥ 62॥
ஸர்வசிந்தாம் பரித்யஜ்ய ஸாவதா⁴நேந சேதஸா ॥ 63॥
நிர்விகல்ப: ப்ரஸந்நாத்மா ப்ராணாயாமம் ஸமாசரேத் ॥ 64॥
மருத³ப்⁴யஸநம் ஸர்வம் மநோயுக்தம் ஸமப்⁴யஸேத் ॥ 65॥
இதரத்ர ந கர்தவ்யா மநோவ்ரு’த்திர்மநீஷிணா ॥ 66॥
இதி ஸார்தா⁴ந்திகவிதி⁴வாக்யாநி ஷட்ஷஷ்டி: ॥ 66॥

இதி ப்ரத²மம் ப்ரகரணம் ஸமாப்தம் ।

2 அத²ஸார்தா⁴ந்திகப³ந்த⁴மோக்ஷவாக்யாநி । (31)

தே³ஹாதீ³நாத்மத்வேநாபி⁴மந்யதே ஸோऽபி⁴மாந ஆத்மநோ ப³ந்த: ⁴ ॥ 1॥
தந்நிவ்ரு’த்திர்மோக்ஷ: ॥ 2॥
தே³வமநுஷ்யாத்³யுபாஸநாகாமஸங்கல்போ ப³ந்த: ⁴ ॥ 3॥
கர்த்ரு’த்வாத்³யஹங்காரஸங்கல்போ ப³ந்த: ⁴ ॥ 4॥
அணிமாத்³யஷ்டைஶ்வர்யாஶாஸித்³த⁴ஸங்கல்போ ப³ந்த: ⁴ ॥ 5॥
யமாத்³யஷ்டாங்க³யோக³ஸங்கல்போ ப³ந்த: ⁴ ॥ 6॥
கேவலம் மோக்ஷாபேக்ஷாஸங்கல்போ ப³ந்த: ⁴ ॥ 7॥
ஸங்கல்பமாத்ரஸம்ப⁴வோ ப³ந்த: ⁴ ॥ 8॥
நித்யாநித்யவஸ்துவிசாராத³நித்யஸம்ஸாரஸுக²து:³க²விஷயஸமஸ்தக்ஷேத்ரமமதா-

ப³ந்த⁴க்ஷயோ மோக்ஷ: ॥ 9॥
மந ஏவ மநுஷ்யாணாம் காரணம் ப³ந்த⁴மோக்ஷயோ: ॥ 10॥
ப³ந்த⁴நம் விஷயாஸக்தம் முக்த்யை நிர்விஷயம் ஸ்ம்ரு’தம் ॥ 11॥
மமேதி ப³த்⁴யதே ஜந்துர்நமமேதி விமுச்யதே ॥ 12॥
மமத்வேந ப⁴வேஜ்ஜீவோ நிர்மமத்வேந கேவல: ॥ 13॥
ஸ்வஸங்கல்பவஶாத்³ப³த்³தோ⁴ நி:ஸங்கல்பாத்³விமுச்யதே ॥ 14॥

த்³ரஷ்டா த்³ரு’ஶ்யவஶாத்³ப³த்³தோ⁴ த்³ரு’ஶ்யாபா⁴வே விமுச்யதே ॥ 15॥
இச்சா²மாத்ரமவித்³யேயம் தந்நாஶோ மோக்ஷ உச்யதே ॥ 16॥
போ⁴கே³ச்சா²மாத்ரகம் ப³ந்த⁴ஸ்தத்த்யாகோ³ மோக்ஷ உச்யதே ॥ 17॥
சிச்சைத்யகலநா ப³ந்த⁴ஸ்தந்முக்திர்முக்திருச்யதே ॥ 18॥
அநாஸ்தை²வ ஹி நிர்வாணம் து:³க²மாஸ்தா²பரிக்³ரஹ: ॥ 19॥
கர்மணா ப³த்⁴யதே ஜந்துர்வித்³யயா ச விமுச்யதே ॥ 20॥
ஸ்வரூபாவஸ்தி²திர்முக்திஸ்தத்³ப்⁴ரம்ஶோऽஹந்த்வவேத³நம் ॥ 21॥
சித்தே சலதி ஸம்ஸாரோ நிஶ்சலே மோக்ஷ உச்யதே ॥ 22॥
ப³ந்தோ⁴ ஹி வாஸநாப³த்³தோ⁴ மோக்ஷ:ஸ்யாத்³வாஸநாக்ஷய: ॥ 23॥
பதா³ர்த²பா⁴வநாதா³ர்ட்⁴யம் ப³ந்த⁴ இத்யபி⁴தீ⁴யதே ॥ 24॥
வாஸநாதாநவம் ப்³ரஹ்மந் மோக்ஷ இத்யபி⁴தீ⁴யதே ॥ 25॥
ந மோக்ஷோ நப⁴ஸ: ப்ரு’ஷ்டே² ந பாதாலே ந பூ⁴தலே ॥ 26॥
ஸர்வாஶாஸங்க்ஷயே சேத:க்ஷயோ மோக்ஷ இதீஷ்யதே ॥ 27॥
மோக்ஷோ மேऽஸ்த்விதி சிந்தாந்தர்ஜாதா சேது³த்தி²தம் மந: ॥ 28॥
மநநோத்தே² மநஸ்யேஷ ப³ந்த: ⁴ ஸாம்ஸாரிகோ மத: ॥ 29॥
தத்ப்ரமார்ஜநமாத்ரம் ஹி மஹாஸம்ஸாரதாம் க³தம் ॥ 30॥
தத்ப்ரமார்ஜநமாத்ரந்து மோக்ஷ இத்யபி⁴தீ⁴யதே ॥ 31॥
இதி ஸார்தா⁴ந்திகப³ந்த⁴மோக்ஷவாக்யாந்யேகத்ரிம்ஶத் ॥ 31॥

த்³விதீயம் ப்ரகரணம் ஸமாப்தம் ।

3 அத²ஸார்தா⁴ந்திகாவித்³வந்நிந்தா³வாக்யாநி । (21)

அத² யோऽந்யாம் தே³வதாமுபாஸ்தேऽந்யோஸாவந்யோऽஹமஸ்மீதி ந ஸ வேத³
யதா² பஶு: ॥ 1॥

அத்ர பி⁴தா³மித்ர மந்யமாந: ஶததா⁴ ஸஹஸ்ரதா⁴ பி⁴ந்நோ ம்ரு’த்யோ:
ஸ ம்ரு’த்யுமாப்நோதி ॥ 2॥

கர்த்ரு’த்வாத்³யஹங்காரபா⁴வநாரூடோ⁴ மூட: ⁴ ॥ 3॥
ம்ரு’த்யோ:ஸ ம்ரு’த்யுமாப்நோதி ய இஹ நாநேவ பஶ்யதி ॥ 4॥
அநுபூ⁴திம் விநா மூடோ⁴ வ்ரு’தா² ப்³ரஹ்மணி மோத³தே ॥ 5॥
ப்ரதிபி³ம்பி³தஶாகா²க்³ரப²லாஸ்வாத³நமோத³வத் ॥ 6॥
அஷ்டாங்க³ம் ச சதுஷ்பாத³ம் த்ரிஸ்தா²நம் பஞ்சதை³வதம் ॥ 7॥
ௐகாரம் யோ ந ஜாநாதி ப்³ராஹ்மணோ ந ப⁴வேத்து ஸ: ॥ 8॥
அதிவர்ணாஶ்ரமம் ரூபம் ஸச்சிதா³நந்த³லக்ஷணம் ॥ 9॥
யோ ந ஜாநாதி ஸோऽவித்³வாந்கதா³முக்தோ ப⁴விஷ்யதி ॥ 10॥
குஶலா ப்³ரஹ்மவார்தாயாம் வ்ரு’த்திஹீநா:ஸுராகி³ண: ॥ 11॥
தேऽப்யஜ்ஞாநதயா நூநம் புநராயாந்தி யாந்தி ச ॥ 12॥
காஷ்ட²த³ண்டோ³ த்⁴ரு’தோ யேந ஸர்வாஶீ ஜ்ஞாநவர்ஜித: ॥ 13॥
ஸ்வாயத்தமேகாந்தஹிதம் ஸ்வேப்ஸிதத்யாக³வேத³நம் ॥ 14॥
யஸ்ய து³ஷ்கரதாம் யாதம் தி⁴க்தம் புருஷகீடகம் ॥ 15॥
அத்³விதீயப்³ரஹ்மதத்த்வம் ந ஜாநந்தி யதா³ ததா³ ॥ 16॥
ப்⁴ராந்தா ஏவாகி²லாஸ்தேஷாம் க்வ முக்தி: க்வேஹ வா ஸுக²ம் ॥ 17॥
அஜ்ஞாநோபஹதோ பா³ல்யே யௌவநே வநிதாஹத: ॥ 18॥
ஶேஷே கலத்ரசிந்தார்த: கிம் கரோதி நராத⁴ம: ॥ 19॥
இச்சா²த்³வேஷஸமுத்தே²ந த்³வந்த்³வமோஹேந ஜந்தவ: ॥ 20॥
த⁴ராவிவரமக்³நாநாம் கீடாநாம் ஸமதாம் க³தா: ॥ 21॥
இதி ஸார்தா⁴ந்திகாவித்³வந்நிந்தா³வாக்யாநி ஏகவிம்ஶத் ॥ 21 ॥

த்ரு’தீயம் ப்ரகரணம் ஸமாப்தம் ।

4 அத²ஸார்தா⁴ந்திகஜக³ந்மித்²யாவாக்யாநி । (33)

நாந்யத்கிஞ்சந மிஷத் ॥ 1॥
வாசாரம்ப⁴ணம் விகாரோ நாமதே⁴யம் ம்ரு’த்திகேத்யேவ ஸத்யம் ॥ 2॥

அதோऽந்யதா³ர்தம் ந து தத்³த்³விதீயமஸ்தி ॥ 3॥
நாத்ர காசந பி⁴தா³ऽஸ்தி ॥ 4॥
நைவ தத்ர காசந பி⁴தா³ऽஸ்தி ॥ 5॥
ஸர்வம் விகாரஜாதம் மாயாமாத்ரம் ॥ 6॥
ஸர்வத்ர ந ஹ்யஸ்தி த்³வைதஸித்³தி: ⁴ ॥ 7॥
நாஸ்தி த்³வைதம் குதோ மர்த்யம் ॥ 8॥
ப்ரபஞ்சோ யதி³ வித்³யேத நிவர்தேத ந ஸம்ஶய: ॥ 9॥
மாயாமாத்ரமித³ம் த்³வைதமத்³வைதம் பரமார்த²த: ॥ 10॥
விகல்போ விநிவர்தேத கல்பிதோ யதி³ கேநசித் ॥ 11॥
உபதே³ஶாத³யம் வாதோ³ ஜ்ஞாதே த்³வைதம் ந வித்³யதே ॥ 12॥
த்³விதீயகாரணாபா⁴வாத³நுத்பந்நமித³ம் ஜக³த் ॥ 13॥
யதை²வேத³ம் நப: ⁴ ஶூந்யம் ஜக³ச்சூ²ந்யம் ததை²வ ஹி ॥ 14॥
இத³ம் ப்ரபஞ்சம் யத்கிஞ்சித்³யத்³யஜ்ஜக³தி வீக்ஷ்யதே ॥ 15॥
த்³ரு’ஶ்யரூபம் ச த்³ரு’க்³ரூபம் ஸர்வம் ஶஶவிஷாணவத் ॥ 16॥
இத³ம் ப்ரபஞ்சம் நாஸ்த்யேவ நோத்பந்நம் நோ ஸ்தி²தம் ஜக³த் ॥ 17॥
சித்தம் ப்ரபஞ்சமித்யாஹுர்நாஸ்தி நாஸ்த்யேவ ஸர்வதா³ ॥ 18॥
மாயாகார்யாதி³கம் நாஸ்தி மாயா நாஸ்தி ப⁴யம் ந ஹி ॥ 19॥
பரம் ப்³ரஹ்மாஹமஸ்மீதி ஸ்மரணஸ்ய மநோ ந ஹி ॥ 20॥
வந்த்⁴யாகுமாரவசநே பீ⁴திஶ்சேத³ஸ்த்வித³ம் ஜக³த் ॥ 21॥
ஶஶஶ‍்ரு’ங்கே³ண நாகே³ந்த்³ரோ ம்ரு’தஶ்சேஜ்ஜக³த³ஸ்தி ஸத் ॥ 22॥
ம்ரு’க³த்ரு’ஷ்ணாஜலம் பீத்வா த்ரு’ப்தஶ்சேத³ஸ்த்வித³ம் ஜக³த் ॥ 23॥
க³ந்த⁴ர்வநக³ரே ஸத்யே ஜக³த்³ப⁴வதி ஸர்வதா³ ॥ 24॥
க³க³நே நீலிமாஸத்யே ஜக³த்ஸத்யம் ப⁴விஷ்யதி ॥ 25॥
மாஸாத்பூர்வம் ம்ரு’தோ மர்த்யோ ஹ்யாக³தஶ்சேஜ்ஜக³த்³ப⁴வேத் ॥ 26॥

கோ³ஸ்தநாது³த்³ப⁴வம் க்ஷீரம் புநராரோபணே ஜக³த் ॥ 27॥
ஜ்வாலாக்³நிமண்ட³லே பத்³மவ்ரு’த்³தி⁴ஶ்சேத³ஸ்த்வித³ம் ஜக³த் ॥ 28॥
ஜ்ஞாநிநோ ஹ்ரு’த³யம் மூடை⁴ர்ஜ்ஞாதம் சேத³ஸ்த்வித³ம் ஜக³த் ॥ 29॥
அஜகுக்ஷௌ ஜக³ந்நாஸ்தி ஹ்யாத்மகுக்ஷௌ ஜக³ந்ந ஹி ॥ 30॥
ஸர்வதா³ऽபே⁴த³கலநே த்³வைதாத்³வைதம் ந வித்³யதே ॥ 31॥
நாஸ்தி நாஸ்தி ஜக³த்ஸர்வம் கு³ருஶிஷ்யாதி³கம் ந ஹி ॥ 32॥
ஸச்சிதா³நந்த³மாத்ரோऽஹமநுத்பந்நமித³ம் ஜக³த் ॥ 33॥
இதி ஜக³ந்மித்²யாவாக்யாநி த்ரயஸ்த்ரிம்ஶத் ॥ 33॥

சதுர்த²ம் ப்ரகரணம் ஸமாப்தம் ।

5 அத²ஸார்தா⁴ந்திகோபதே³ஶவாக்யாநி । (54)

ஸ ய ஏஷோऽணிமைததா³த்ம்யமித³ம் ஸர்வம் தத்ஸத்யம் ஸ ஆத்மா
தத்த்வமஸி ஶ்வேதகேதோ ॥ 1॥

அப⁴யம் வை ஜநக ப்ராப்தோऽஸி ॥ 2॥
ப்³ரஹ்மசர்யமஹிம்ஸாம் சாபரிக்³ரஹம் ஸத்யம் ச யத்நேந ஹே

ரக்ஷதோ ஹே ரக்ஷதோ ஹே ரக்ஷத இதி ॥ 3॥
தத்த்வமஸி த்வம் தத³ஸி ॥ 4॥
யந்மநஸா ந மநுதே யேநாஹுர்மநோ மதம் ॥ 5॥
ததே³வ ப்³ரஹ்ம த்வம் வித்³தி⁴ நேத³ம் யதி³த³முபாஸதே ॥ 6॥
யத்பரம் ப்³ரஹ்ம ஸர்வாத்மா விஶ்வஸ்யாயதநம் மஹத் ॥ 7॥
ஸூக்ஷ்மாத்ஸூக்ஷ்மதரம் நித்யம் தத்த்வமேவ த்வமேவ தத் ॥ 8॥
அந்த:பூர்ணோ ப³ஹி:பூர்ண: பூர்ணகும்ப⁴ இவார்ணவே ॥ 9॥
அந்த:ஶூந்யோ ப³ஹி:ஶூந்ய: ஶூந்யகும்ப⁴ இவாம்ப³ரே ॥ 10॥
மா ப⁴வக்³ராஹ்யபா⁴வாத்மா க்³ராஹகாத்மா ச மா ப⁴வ ॥ 11॥
பா⁴வநாமகி²லாம் த்யக்த்வா யச்சி²ஷ்டம் தந்மயோ ப⁴வ ॥ 12॥

த்³ரஷ்ட்ரு’த³ர்ஶநத்³ரு’ஶ்யாதி³ த்யக்த்வா வாஸநயா ஸஹ ॥ 13॥
த³ர்ஶநப்ரத²மாபா⁴ஸமாத்மாநம் கேவலம் ப⁴ஜ ॥ 14॥
சித்தாகாஶம் சிதா³காஶமாகாஶஶ்ச த்ரு’தீயகம் ॥ 15॥
த்³வாப்⁴யாம் ஶூந்யதரம் வித்³தி⁴ சிதா³காஶம் மஹாமுநே ॥ 16॥
த்⁴யாநதோ ஹ்ரு’த³யாகாஶே சிதி சிச்சக்ரதா⁴ரயா ॥ 17॥
மநோ மாரய நி:ஶங்கம் த்வாம் ப்ரப³த்⁴நந்தி நாரய: ॥ 18॥
போ⁴கை³கவாஸநாம் த்யக்த்வா த்யஜ த்வம் பே⁴த³வாஸநாம் ॥ 19॥
பா⁴வாபா⁴வௌ ததஸ்த்யக்த்வா நிர்விகல்ப:ஸ்தி²ரோ ப⁴வ ॥ 20॥
த்யஜ த⁴ர்மமத⁴ர்மம் ச உபே⁴ ஸத்யாந்ரு’தே த்யஜ ॥ 21॥
உபே⁴ ஸத்யாந்ரு’தே த்யக்த்வா யேந த்யஜஸி தத்த்யஜ ॥ 22॥
ஆத்மந்யதீதே ஸர்வஸ்மாத்ஸர்வரூபேऽத²வா ததே ॥ 23॥
கோ ப³ந்த: ⁴ கஸ்ய வா மோக்ஷோ நிர்மூலம் மநநம் குரு ॥ 24॥
ஆஶா யாது நிராஶாத்வமபா⁴வம் யாது பா⁴வநா ॥ 25॥
அமநஸ்த்வம் மநோ யாது தவாஸங்கே³ந ஜீவத: ॥ 26॥
ஏகமாத்³யந்தரஹிதம் சிந்மாத்ரமமலம் ததம் ॥ 27॥
கா²த³ப்யதிதராம் ஸூக்ஷ்மம் தத்³ப்³ரஹ்மாஸி ந ஸம்ஶய: ॥ 28॥
ரக்ஷகோ விஷ்ணுரித்யாதி³ ப்³ரஹ்மா ஸ்ரு’ஷ்டேஸ்து காரணம் ॥ 29॥
ஸம்ஹாரே ருத்³ர இத்யேவம் ஸர்வம் மித்²யேதி நிஶ்சிநு ॥ 30॥
மத்த்யக்தம் நாஸ்தி கிஞ்சித்³வா மத்த்யக்தா ப்ரு’தி²வீ து வா ॥ 31॥
மயாதிரிக்தம் யத்³யத்³வா தத்தந்நாஸ்தீதி நிஶ்சிநு ॥ 32॥
அநாத்மேதி ப்ரஸங்கோ³ வா அநாத்மேதி மநோऽபி வா ॥ 33॥
அநாத்மேதி ஜக³த்³வாபி நாஸ்த்யநாத்மேதி நிஶ்சிநு ॥ 34॥
ஆதி³மத்⁴யாயஸாநேஷு து:³க²ம் ஸர்வமித³ம் யத: ॥ 35॥
தஸ்மாத்ஸர்வம் பரித்யஜ்ய தத்த்வநிஷ்டோ² ப⁴வாநக⁴ ॥ 36॥

நித்³ராயா லோகவார்தாயா: ஶப்³தா³தே³ராத்மவிஸ்ம்ரு’தே: ॥ 37॥
க்வசிந்நாவஸரம் த³த்த்வா சிந்தயாத்மாநமாத்மநி ॥ 38॥
ஸர்வவ்யாபாரமுத்ஸ்ரு’ஜ்ய அஹம் ப்³ரஹ்மேதி பா⁴வய ॥ 39॥
அஹம் ப்³ரஹ்மேதி நிஶ்சித்ய த்வஹம்ப⁴வம் பரித்யஜ ॥ 40॥
க⁴டாகாஶம் மஹாகாஶ இவாத்மாநம் பராத்மநி ॥ 41॥
விலாப்யாக²ண்ட³பா⁴வேந தூஷ்ணீம் ப⁴வ ஸதா³முநே ॥ 42॥
சிதி³ஹாஸ்தீதி சிந்மாத்ரமித³ம் சிந்மயமேவ ச ॥ 43॥
சித்த்வம் சித³ஹமேதே ச லோகாஶ்சிதி³தி பா⁴வய ॥ 44॥
ஸத்யசித்³க⁴நமக²ண்ட³மத்³வயம் ஸர்வத்³ரு’ஶ்யரஹிதம் நிராமயம் ॥ 45॥
யத்பத³ம் விமலமத்³வயம் ஶிவம் தத்ஸதா³ஹமிதி மௌநமாஶ்ரய ॥ 46॥
ஜந்மம்ரு’த்யுஸுக²து:³க²வர்ஜிதம் ஜாதிநீதிகுலகோ³த்ரதூ³ரக³ம் ॥ 47॥
சித்³விவர்தஜக³தோऽஸ்ய காரணம் தத்ஸதா³ஹமிதி மௌநமாஶ்ரய ॥ 48॥
பூர்ணமத்³வயமக²ண்ட³சேதநம் விஶ்வபே⁴த³கலநாதி³வர்ஜிதம் ॥ 49॥
அத்³விதீயபரஸம்விதா³த்மகம் தத்ஸதா³ஹமிதி மௌநமாஶ்ரய ॥ 50॥
ஸ்வாத்மநோऽந்யதயா பா⁴தம் சராசரமித³ம் ஜக³த் ॥ 51॥
ஸ்வாத்மமாத்ரதயா பு³த்³த்⁴வா தத³ஸ்மீதி விபா⁴வய ॥ 52॥
விலாப்ய விக்ரு’திம் க்ரு’த்ஸ்நாம் ஸம்ப⁴வவ்யத்யயக்ரமாத் ॥ 53॥
பரிஶிஷ்டம் ச சிந்மாத்ரம் சிதா³நந்த³ம் விசிந்தய ॥ 54॥
இதி ஸார்தா⁴ந்திகோபதே³ஶவாக்யாநி சது:பஞ்சாஶத் ॥ 54॥

பஞ்சமம் ப்ரகரணம் ஸமாப்தம் ।

6 அத²ஸார்தா⁴ந்திகஜீவப்³ரஹ்மைக்யவாக்யாநி । (38 )

ஸ யஶ்சாயம் புருஷே ॥ 1॥
யஶ்சாஸாவாதி³த்யே ॥ 2॥
ஸ ஏக: ॥ 3॥

ஸத்யமாத்மா ப்³ரஹ்மைவ ப்³ரஹ்மாத்மைவாத்ர ஹ்யேவ ந விசிகித்ஸ்யம் ॥ 4॥
த்வம் ப்³ரஹ்மாஸி ॥ 5॥
அஹம் ப்³ரஹ்மாஸ்மி ॥ 6॥
ஆவயோரந்தரம் ந வித்³யதே த்வமேவாஹமஹமேவ த்வம் ॥ 7॥
க³தா: கலா: பஞ்சத³ஶப்ரதிஷ்டா² தே³வாஶ்ச ஸர்வே ப்ரதிதே³வதாஸு ॥ 8॥
கர்மாணி விஜ்ஞாநமயஶ்ச ஆத்மா பரேऽவ்யயே ஸர்வ ஏகீப⁴வந்தி ॥ 9॥
யேநேயதே ஶ‍்ரு’ணோதீத³ம் ஜிக்⁴ரதி வ்யாகரோதி ச ॥ 10॥
ஸ்வாத்³வஸ்வாது³ விஜாநாதி தத்ப்ரஜ்ஞாநமுதீ³ரிதம் ॥ 11॥
சதுர்முகே²ந்த்³ரதே³வேஷு மநுஷ்யாஶ்வக³வாதி³ஷு ॥ 12॥
சைதந்யமேகம் ப்³ரஹ்மாத: ப்ரஜ்ஞாநம் ப்³ரஹ்ம மய்யபி ॥ 13॥
பரிபூர்ண: பராத்மாஸ்மிந்தே³ஹே வித்³யாதி⁴காரிணி ॥ 14॥
பு³த்³தே: ⁴ ஸாக்ஷிதயா ஸ்தி²த்வா ஸ்பு²ரந்நஹமிதீர்யதே ॥ 15॥
ஸ்வத: பூர்ண: பராத்மாத்ர ப்³ரஹ்மஶப்³தே³ந வர்ணித: ॥ 16॥
அஸ்மீத்யைக்யபராமர்ஶாத்தேந ப்³ரஹ்ம ப⁴வாம்யஹம் ॥ 17॥
ஏகமேவாத்³விதீயம் ஸந்நாமரூபவிவர்ஜிதம் ॥ 18॥
ஸ்ரு’ஷ்டே: புராது⁴நாப்யஸ்ய தாத்³ரு’க் த்வம் ததி³தீர்யதே ॥ 19॥
ஶ்ரோதுர்தே³ஹேந்த்³ரியாதீதம் வஸ்த்வத்ர த்வம்பதே³ரிதம் ॥ 20॥
ஏகதா க்³ராஹ்யதேऽஸீதி ததை³க்யமநுபூ⁴யதாம் ॥ 21॥
ஸ்வப்ரகாஶாபரோக்ஷத்வமயமித்யுக்திதோ மதம் ॥ 22॥
அஹங்காராதி³தே³ஹாந்தாத்ப்ரத்யகா³த்மேதி கீ³யதே ॥ 23॥
த்³ரு’ஶ்யமாநஸ்ய ஸர்வஸ்ய ஜக³தஸ்தத்த்வமீர்யதே ॥
ப்³ரஹ்மஶப்³தே³ந தத்³ப்³ரஹ்ம ஸ்வப்ரகாஶாத்மரூபகம் ॥ 25॥
மாயாவித்³யே விஹாயைவ உபாதீ⁴ பரஜீவயோ: ॥ 26॥
அக²ண்ட³ம் ஸச்சிதா³நந்த³ம் பரம் ப்³ரஹ்ம விலக்ஷ்யதே ॥ 27॥

ஹகார: கே²சரீப்ரோக்தஸ்த்வம்பத³ம் சேதி நிஶ்சிதம் ॥ 28॥
ஸகார: பரமேஶ:ஸ்யாத்தத்பத³ம் சேதி நிஶ்சிதம் ॥ 29॥
ஸகாரோ த்⁴யாயதே ஜந்துர்ஹகாரோ ஹி ப⁴வேத்³த்⁴ருவம் ॥ 30॥
ஆத்³யோ ரா தத்பதா³ர்த:²ஸ்யாந்மகாரஸ்த்வம்பதா³ர்த²வாந் ॥ 31॥
தயோ:ஸம்யோஜநமஸீத்யர்தே² தத்த்வவிதோ³ விது:³ ॥ 32॥
நமஸ்த்வமர்தீ² விஜ்ஞேயோ ராமஸ்தத்பத³முச்யதே ॥ 33॥
அஸீத்யர்தே² சதுர்தீ²ஸ்யாதே³வம் மந்த்ரேஷு யோஜயேத் ॥ 34॥
க்ஷீரம் க்ஷீரே யதா²க்ஷிப்தம் தைலம் தைலே ஜலம் ஜலே ॥ 35॥
ஸம்யுக்தமேகதாம் யாதி ததா²த்மந்யாத்மவிந்முநி: ॥ 36॥
க⁴டே நஷ்டே யதா² வ்யோம வ்யோமைவ ப⁴வதி ஸ்வயம் ॥ 37॥
ததை²வோபாதி⁴விலயே ப்³ரஹ்மைவ ப்³ரஹ்மவித்ஸ்வயம் ॥ 38॥
இதி ஸார்தா⁴ந்திகஜீவப்³ரஹ்மைக்யவாக்யாந்யஷ்டத்ரிம்ஶத் ॥ 38॥

ஷஷ்ட²ம் ப்ரகரணம் ஸமாப்தம் ।

7 அத²ஸார்தா⁴ந்திகமநநவாக்யாநி । (39)

அஹமந்நமஹமந்நமஹமந்நம் ॥ 1॥
அஹமந்நாதோ³3ऽஹமந்நாதோ³3ऽஹமந்நாத:³ ॥ 2॥
அஹம் மநுரப⁴வம் ஸூர்யஶ்ச ॥ 3॥
அஹமேவேத³ம் ஸர்வமஸாநி ॥ 4॥
யதா² பே²நதரங்கா³தி³ஸமுத்³ராது³த்தி²தம் புந: ॥ 5॥
ஸமுத்³ரே லீயதே தத்³வஜ்ஜக³ந்மய்யநுலீயதே ॥ 6॥
அநாத்மத்³ரு’ஷ்டேரவிவேகநித்³ராமஹம்மமஸ்வப்நக³திம் க³தோऽஹம் ॥ 7॥
ஸ்வரூபஸூர்யேऽப்⁴யுதி³தே ஸ்பு²டோக்தைர்கு³ரோர்மஹாவாக்யபதை:³ ப்ரபு³த்³த: ⁴ ॥
8॥
ப்ராணாஶ்சலந்து தத்³த⁴ர்மை: காமைர்வா ஹந்யதாம் மந: ॥ 9॥

ஆநந்த³பு³த்³தி⁴பூர்ணஸ்ய மம து:³க²ம் கத²ம் ப⁴வேத் ॥ 10॥
ந மே ப³ந்தோ⁴ ந மே முக்திர்ந மே ஶாஸ்த்ரம் ந மே கு³ரு: ॥ 11॥
மாயாமாத்ரவிகாஸத்வாந்மாயாதீதோऽஹமத்³வய: ॥ 12॥
ஆத்மாநமஞ்ஜஸா வேத்³மி க்வாப்யஜ்ஞாநம் பலாயிதம் ॥ 13॥
கர்த்ரு’த்வமபி மே நஷ்டம் கர்தவ்யம் வாபி ந க்வசித் ॥ 14॥
ப்³ராஹ்மண்யம் குலகோ³த்ரே ச நாமஸௌந்த³ர்யஜாதய: ॥ 15॥
ஸர்வே ஸ்தூ²லதே³ஹக³தா ஹ்யேதே ஸ்தூ²லாத்³பி⁴ந்நஸ்ய மே ந ஹி ॥ 16॥
க்ஷுத்பிபாஸாந்த்⁴யபா³தி⁴ர்யகாமக்ரோதா⁴த³யோऽகி²லா: ॥ 17॥
லிங்க³தே³ஹக³தா ஹ்யேதே ஹ்யலிங்க³ஸ்ய ந வித்³யதே ॥ 18॥
ஜட³த்வப்ரியமோத³த்வத⁴ர்மா: காரணதே³ஹகா:³ ॥ 19॥
ந ஸந்தி மம நித்யஸ்ய நிர்விகாரஸ்வரூபிண: ॥ 20॥
சித்³ரூபத்வாந்ந மே ஜாட்³யம் ஸத்யத்வாந்நாந்ரு’தம் மம ॥ 21॥
ஆநந்த³த்வாந்ந மே து:³க²மஜ்ஞாநாத்³பா⁴தி ஸத்யவத் ॥ 22॥
நாஹம் தே³ஹோ ஜந்மம்ரு’த்யூ குதோ மே நாஹம் ப்ராண:க்ஷுத்பிபாஸே குதோ மே ॥
23॥
நாஹம் சேத: ஶோகமோஹௌ குதோ மே நாஹம் கர்தா ப³ந்த⁴மோக்ஷௌ குதோ மே
॥ 24॥
ஆநந்த³மந்தர்நிஜமாஶ்ரயந்தமாஶாபிஶாசீமவமாநயந்தம் ॥ 25॥
ஆலோகயந்தம் ஜக³தி³ந்த்³ரஜாலமாபத்கத²ம் மாம் ப்ரவிஶேத³ஸங்க³ம் ॥ 26॥
தே³வார்சநஸ்நாநஶௌசபி⁴க்ஷாதௌ³ வர்ததாம் வபு: ॥ 27॥
தாரம் ஜபது வாக் தத்³வத்பட²த்வாம்நாயமஸ்தகம் ॥ 28॥
விஷ்ணும் த்⁴யாயேத தீ⁴ர்யத்³வா ப்³ரஹ்மாநந்தே³ விலீயதாம் ॥ 29॥
ஸாக்ஷ்யஹம் கிஞ்சித³ப்யத்ர ந குர்வே நாபி காரயே ॥ 30॥
ஜ்ஞாதம் ஜ்ஞாதவ்யமது⁴நா த்³ரு’ஷ்டம் த்³ரஷ்டவ்யமத்³பு⁴தம் ॥ 31॥
விஶ்ராந்தோऽஸ்மி சிரம் ஶ்ராந்தஶ்சிந்மாத்ராந்நாஸ்தி கிஞ்சந ॥ 32॥

ந பூ⁴தம் ந ப⁴விஷ்யம் ச சிந்தயாமி கதா³சந ॥ 33॥
ந ஸ்தௌமி ந ச நிந்தா³மி ஹ்யாத்மநோऽந்யந்நஹி க்வசித் ॥ 34॥
அலேபகோऽஹமஜரோ நீராக:³ ஶாந்தவாஸந: ॥ 35॥
ஸ்வபூர்ணாத்மாதிரேகேண ஜக³ஜ்ஜீவேஶ்வராத³ய: ॥ 36॥
ந ஸந்தி நாஸ்தி மாயா ச தேப்⁴யஶ்சாஹம் விலக்ஷண: ॥ 37॥
கிம் கரோமி க்வ க³ச்சா²மி கிம் க்³ரு’ஹ்ணாமி த்யஜாமி கிம் ॥ 38॥
யந்மயா பூரிதம் விஶ்வம் மஹாகல்பாம்பு³நா யதா² ॥ 39॥
இதி ஸார்தா⁴ந்திகமநநவாக்யாந்யேகோநசத்வாரிம்ஶத் ॥ 39॥

ஸப்தமம் ப்ரகரணம் ஸமாப்தம் ।

8 அத²ஸார்தா⁴ந்திகஜீவந்முக்திவாக்யாநி । (119)

ஸ தத்ர பர்யேதி ஜக்ஷத்க்ரீட³ந் ரமமாண:ஸ்த்ரீபி⁴ர்வா யாநைர்வா
ஜ்ஞாதிபி⁴ர்வா வயஸ்யைர்வா நோபஜநம் ஸ்மரந்நித³ம் ஶரீரம் ॥ 1॥
ஸ வா ஏஷ ஏவம் பஶ்யந்நேவம் மந்வாந ஏவம் விஜாநந்நாத்மரதி-
ராத்மக்ரீட:³ஆத்மமிது²ந ஆத்மாநந்த:³ஸ்வராட்³ ப⁴வதி ॥ 2॥
தே தே³வா: புத்ரேஷணாயாஶ்ச வித்தேஷணாயாஶ்ச லோகேஷணாயாஶ்ச
ஸஸாத⁴நேப்⁴யோ வ்யுத்தா²ய நிராகா³ரா நிஷ்பரிக்³ரஹா அஶிகா²அயஜ்ஞோபவீதா
அந்தா⁴ ப³தி⁴ரா முக்³தா: ⁴ க்லீபா³மூகா உந்மத்தா இவ பரிவர்தமாநா: ஶாந்தா
தா³ந்தா உபரதாஸ்திதிக்ஷவ: । ஸமாஹிதா ஆத்மரதய ஆத்மக்ரீடா³ஆத்மமிது²நா
ஆத்மாநந்தா:³ ப்ரணவமேவ பரம் ப்³ரஹ்மாத்மப்ரகாஶம் ஶூந்யம்

ஜாநந்தஸ்தத்ரைவ பரிஸமாப்தா: ॥ 3॥
குசேலோऽஸஹாய ஏகாகீ ஸமாதி⁴ஸ்த²ஆத்மகாம ஆப்தகாமோ நிஷ்காமோ

ஜீர்ணகாமோ ஹஸ்திநி ஸிம்ஹே த³ம்ஶே
மஶகே நகுலே ஸபராக்ஷஸக³ந்த⁴ர்வேஷு ம்ரு’த்யோ ரூபாணி விதி³த்வா ந

பி³பே⁴தி குதஶ்சநேதி ॥ 4॥
ஸர்வத⁴ர்மாந் பரித்யஜ்ய நிர்மமோ நிரஹங்காரோ பூ⁴த்வா ப்³ரஹ்மிஷ்ட²ம்

ஶரணமுபக³ம்யதத்த்வமஸி ஸர்வம் க²ல்வித³ம் ப்³ரஹ்ம நேஹ நாநாஸ்தி

கிஞ்சநேத்யாதி³ மஹாவாக்யார்தா²நுப⁴வஜ்ஞாநாத்³ப்³ரஹ்மைவாஹமஸ்மீதி
நிஶ்சித்ய
நிர்விகல்பஸமாதி⁴நா ஸ்வதந்த்ரோ யதிஶ்சரதி ஸஸம்ந்யாஸீஸமுக்த:ஸபூஜ்ய:
ஸ யோகீ³ஸ பரமஹம்ஸ: ஸோऽவதூ⁴த:ஸ ப்³ராஹ்மண இதி ॥ 5॥

ஜீவ: பஞ்சவிம்ஶக:ஸ்வகல்பிதசதுர்விம்ஶதிதத்த்வம் பரித்யஜ்ய
ஷட்³விம்ஶகபரமாத்மாஹமிதி நிஶ்சயாஜ்ஜீவந்முக்தோ ப⁴வதி ॥ 6॥

துரீயமக்ஷரமிதி ஜ்ஞாத்வா ஜாக³ரிதே ஸுஷுப்த்யவஸ்தா²பந்ந இவ யத்³யச்ச்²ருதம்
யத்³யத்³த்³ரு’ஷ்டம் தத்ஸர்வமவிஜ்ஞாதமிவ யோ வஸேத்தஸ்யஸ்வப்நாவஸ்தா²யாமபி
தாத்³ரு’க³வஸ்தா² ப⁴வதி ஸ ஜீவந்முக்தோ ப⁴வதி ॥ 7॥
ஸக்ரு’த்³விபா⁴தஸதா³நந்தா³நுப⁴வைககோ³சரோ ப்³ரஹ்மவித்³வித்³வாம்ஶ்சக்ஷுராதி³
பா³ஹ்யப்ரபஞ்சோபரத:ஸர்வம் ஜக³தா³த்மத்வேந பஶ்யந்நாத்மேதி பா⁴வயந்
க்ரு’தக்ரு’த்யோ ப⁴வதி ॥ 8॥
நிர்த்³வந்த்³வ:ஸதா³ऽசஞ்சலகா³த்ர: பரமஶாந்திம் ஸ்வீக்ரு’த்ய நித்யஶுத்³த: ⁴
பரமாத்மாஹமேவேத்யக²ண்டா³நந்த:³பூர்ண:க்ரு’தார்த:²பரிபூர்ணபரமாகாஶமக்³நமநா:
ப்ராப்தோந்மந்யவஸ்த:²ஸந்ந்யஸ்தஸர்வேந்த்³ரியவர்கோ³ऽநேகஜந்மார்ஜிதபுண்யபுஞ்ஜபரிபக்வ-

கைவல்யப²லோऽக²ண்டா³நந்த³நிரஸ்தஸர்வக்லேஶகஶ்மலோ ப்³ரஹ்மாஹமஸ்மீதி
க்ரு’த
க்ரு’த்யோ ப⁴வதி ॥ 9॥
ப்³ரஹ்மைவாஹமஸ்மீத்யநவரதம் ப்³ரஹ்மப்ரணவாநுஸந்தா⁴நேந ய: க்ரு’தக்ரு’த்யோ
ப⁴வதி
ஸ பரமஹம்ஸபரிவ்ராட் ॥ 10॥
பா⁴வாபா⁴வகலாவிநிர்முக்த:ஸர்வஸம்ஶயத்⁴வஸ்த:பூர்ணாஹம்பா⁴வ:க்ரு’தக்ரு’த்யோ
ப⁴வதி ॥ 11॥
ப்ராணோ ஹ்யேஷ ஸர்வபூ⁴தைர்விபா⁴தி விஜாநந்வித்³வாந்ப⁴வதே நாதிவாதீ³ ॥ 12॥
ஆத்மக்ரீட³ஆத்மரதி: க்ரியாவாநேஷ ப்³ரஹ்மவிதா³ம் வரிஷ்ட:² ॥ 13॥
நிமிஷார்த⁴ம் ந திஷ்ட²ந்தி வ்ரு’த்திம் ப்³ரஹ்மமயீம் விநா ॥
யதா² திஷ்ட²ந்தி ப்³ரஹ்மாத்³யா:ஸநகாத்³யா: ஶுகாத³ய: ॥ 15॥

அத்⁴யாத்மரதிராஸீநோ நிரபேக்ஷோ நிராஶிஷ: ॥ 16॥
ஸர்வத்³வந்த்³வைர்விநிர்முக்தோ ப்³ரஹ்மண்யேவாவதிஷ்ட²தே ॥ 17॥
கபாலம் வ்ரு’க்ஷமூலாநி குசேலாந்யஸஹாயதா ॥ 18॥
ஸமதா சைவ ஸர்வஸ்மிந்நேதந்முக்தஸ்ய லக்ஷணம் ॥ 19॥
ஸ்வப்நேऽபி யோऽபி⁴யுக்த:ஸ்யாஜ்ஜாக்³ரதீவ விஶேஷத: ॥ 20॥
ஈத்³ரு’க்சேஷ்ட:ஸ்ம்ரு’த: ஶ்ரேஷ்டோ² வரிஷ்டோ² ப்³ரஹ்மவாதி³நாம் ॥ 21॥
நிர்மாநஶ்சாநஹங்காரோ நிர்த்³வந்த்³வஶ்ச்சி²ந்நஸம்ஶய: ॥ 22॥
ஆத்மக்ரீட³ஆத்மரதிராத்மவாந் ஸமத³ர்ஶந: ॥ 23॥
ஸ்ம்ரு’த்வா ஸ்ப்ரு’ஷ்ட்வா ச பு⁴க்த்வா ச த்³ரு’ஷ்ட்வா ஜ்ஞாத்வா ஶுபா⁴ஶுப⁴ம் ॥
24॥
ந ஹ்ரு’ஷ்யதி க்³லாயதி ய:ஸ ஶாந்த இதி கத்²யதே ॥ 25॥
அப்ராப்தம் ஹி பரித்யஜ்ய ஸம்ப்ராப்தே ஸமதாம் க³த: ॥ 26॥
அத்³ரு’ஷ்டகே²தா³கே²தோ³ ய:ஸந்துஷ்ட இதி கத்²யதே ॥ 27॥
நாக்ரு’தேந க்ரு’தேநார்தோ² ந ஶ்ருதிஸ்ம்ரு’திவிப்⁴ரமை: ॥ 28॥
நிர்மந்த²ந இவாம்போ⁴தி:⁴ ஸ திஷ்ட²தி யதா²ஸ்தி²த: ॥ 29॥
ஸம்யக்³ஜ்ஞாநாவபோ³தே⁴ந நித்யமேகஸமாதி⁴நா ॥ 30॥
ஸாங்க்²ய ஏவாவபு³த்³தா⁴ யே தே ஸாங்க்²யா யோகி³ந:ஸ்ம்ரு’தா: ॥ 31॥
ப்ராணாத்³யநிலஸம்ஶாந்தௌ யுக்த்யா யே பத³மாக³தா: ॥ 32॥
அநாமயமநாத்³யந்தம் தே ஸ்ம்ரு’தா யோக³யோகி³ந: ॥ 33॥
ஸுக²து:³க²த³ஶாதீ⁴ரம் ஸாம்யாந்ந ப்ரோத்³த⁴ரந்தி யம் ॥ 34॥
நி:ஶ்வாஸா இவ ஶைலேந்த்³ரம் சித்தம் தஸ்ய ம்ரு’தம் விது:³ ॥ 35॥
வாசாமதீதவிஷயோ விஷயாஶாத³ஶோஜ்ஜி²த: ॥ 36॥
பராநந்த³ரஸாக்ஷுப்³தோ⁴ ரமதே ஸ்வாத்மநாத்மநி ॥ 37॥
நிர்க்³ரந்தி:² ஶாந்தஸந்தே³ஹோ ஜீவந்முக்தோ விபா⁴வந: ॥ 38॥
அநிர்வாணோऽபி நிர்வாணஶ்சித்ப்ரதீ³ப இவ ஸ்தி²த: ॥ 39॥

mahavakyaratnavali.pdf 21



மஹாவாக்யரத்நாவளீ

நிர்த⁴நோऽபி ஸதா³ துஷ்டோऽப்யஸஹாயோ மஹாப³ல: ॥ 40॥
நித்யத்ரு’ப்தோऽப்யபு⁴ஞ்ஜாநோऽப்யஸம:ஸமத³ர்ஶந: ॥ 41॥
குர்வந்நபி ந குர்வாணஶ்சாபோ⁴க்தா ப²லபோ⁴க்³யபி ॥ 42॥
ஶரீரப்யஶரீரோऽஸௌ பரிச்சி²ந்நோऽபி ஸர்வக:³ ॥ 43॥
அத்⁴யாத்மரதிராஸீந: பூர்ண: பாவநமாநஸ: ॥ 44॥
நைஷ்கர்மண்யேந ந தஸ்யார்த²ஸ்தஸ்யார்தோ²ऽஸ்தி ந கர்மபி: ⁴ ॥ 45॥
ந ஸமாதா⁴நஜாப்யாப்⁴யாம் யஸ்ய நிர்வாஸநம் மந: ॥ 46॥
ஜக³ஜ்ஜீவாதி³ரூபேண பஶ்யந்நபி பராத்மவித் ॥ 47॥
ந தத்பஶ்யதி சித்³ரூபம் ப்³ரஹ்ம வஸ்த்வேவ பஶ்யதி ॥ 48॥
அஹமந்நம் ஸதா³ந்நாத³இதி ஹி ப்³ரஹ்மவேத³நம் ॥ 49॥
ப்³ரஹ்மவித்³க்³ரஸதி ஜ்ஞாநாத் ஸர்வம் ப்³ரஹ்மாத்மநைவ து ॥ 50॥
ஸமாதி⁴மத²கர்மாணி மா கரோது கரோது வா ॥ 51॥
ஹ்ரு’த³யேநாத்தஸர்வேஹோ முக்த ஏவோத்தமாஶய: ॥ 52॥
அக்ஷரத்வாத்³வரேண்யத்வாத்³வ்யஸ்தஸம்ஸாரப³ந்த⁴நாத் ॥ 53॥
தத்த்வமஸ்யாதி³லக்ஷ்யத்வாத³வதூ⁴த இதீர்யதே ॥ 54॥
யோ விலங்க்⁴யாஶ்ரமாந்வர்ணாநாத்மந்யேவ ஸ்தி²த: புமாந் ॥ 55॥
அதிவர்ணாஶ்ரமீ யோகீ³அவதூ⁴த:ஸ கத்²யதே ॥ 56॥
யதா² ரவி:ஸர்வரஸாந்ப்ரபு⁴ங்க்தே ஹுதாஶ்சநஶ்சாபி ஹி ஸர்வப⁴க்ஷ: ॥ 57॥
ததை²வ யோகீ³ விஷாயந்ப்ரபு⁴ங்க்தே ந லிப்யதே புண்யபாபைஶ்ச ஶுத்³த: ⁴ ॥ 58॥
கேவலம் ஸுஸம:ஸ்வச்சோ² மௌநீ முதி³தமாநஸ: ॥ 59॥
ஸந்தோஷாம்ரு’தபாநேந யே ஶாந்தாஸ்த்ரு’ப்திமாக³தா: ॥ 60॥
ஆத்மாராமா மஹாத்மாநஸ்தே மஹாபத³மாக³தா: ॥ 61॥
ஹர்ஷாமர்ஷப⁴யக்ரோத⁴காமகார்பண்யத்³ரு’ஷ்டிபி: ⁴ ॥ 62॥
ந ஹ்ரு’ஷ்யதி க்³லாயதி ய:ஸ ஜீவந்முக்த உச்யதே ॥ 63॥

அஹங்காரமயீம் த்யக்த்வா வாஸநாம் லீலயைவ ய: ॥ 64॥
திஷ்ட²தி த்⁴யேயஸந்த்யாகீ³ஸ ஜீவந்முக்த உச்யதே ॥ 65॥
மௌநவாந்நிரஹம்பா⁴வோ நிர்மாநோ முக்தமத்ஸர: ॥ 66॥
ய: கரோதி க³தோத்³வேக:³ஸ ஜீவந்முக்த உச்யதே ॥ 67॥
யாவதீ த்³ரு’ஶ்யகலநா ஸகலேயம் விலோக்யதே ॥ 68॥
ஸா யேந ஸுஷ்டு²ஸந்த்யக்தா ஸ ஜீவந்முக்த உச்யதே ॥ 69॥
உத்³வேகா³நந்த³ரஹித:ஸமயா ஸ்வச்ச²யா தி⁴யா ॥ 70॥
ந ஶோசதே ந சோதே³தி ஸ ஜீவந்முக்த உச்யதே ॥ 71॥
ஸர்வேச்சா:²ஸகலா: ஶங்கா:ஸர்வேஹா:ஸர்வநிஶ்சயா: ॥ 72॥
தி⁴யா யேந பரித்யக்தா:ஸ ஜீவந்முக்த உச்யதே ॥ 73॥
ஜந்மஸ்தி²திவிநாஶேஷு ஸோத³யாஸ்தமயேஷு ச ॥ 74॥
ஸமமேவ மநோ யஸ்ய ஸ ஜீவந்முக்த உச்யதே ॥ 75॥
ஸர்வாதி⁴ஷ்டா²நசிந்மாத்ரே நிர்விகல்பே சிதா³த்மநி ॥ 76॥
யோ ஜீவதி க³தஸ்நேஹ:ஸ ஜீவந்முக்த உச்யதே ॥ 77॥
க்ரியாநாஶாத்³ப⁴வேச்சிந்தாநாஶோऽஸ்மாத்³வாஸநாக்ஷய: ॥ 78॥
வாஸநாப்ரக்ஷயோ மோக்ஷ:ஸ ஜீவந்முக்த உச்யதே ॥ 79॥
நிர்விகல்பா ச சிந்மாத்ரா வ்ரு’த்தி: ப்ரஜ்ஞேதி கத்²யதே ॥ 80॥
ஸா ஸர்வதா³ ப⁴வேத்³யஸ்ய ஸ ஜீவந்முக்த உச்யதே ॥ 81॥
தே³ஹேந்த்³ரியேஷ்வஹம்பா⁴வ இத³ம்பா⁴வஸ்தத³ந்யகே ॥ 82॥
யஸ்ய நோ ப⁴வத: க்வாபி ஸ ஜீவந்முக்த உச்யதே ॥ 83॥
ந ப்ரத்யக்³ப்³ரஹ்மணோர்பே⁴த³ம் கதா³பி ப்³ரஹ்மஸர்க³யோ: ॥ 84॥
ப்ரஜ்ஞயா யோ விஜாநாதி ஸ ஜீவந்முக்த உச்யதே ॥ 85॥
ஸாது⁴பி: ⁴ பூஜ்யமாநோऽபி பீட்³யமாநோऽபி து³ர்ஜநை: ॥ 86॥
ஸமமேவ ப⁴வேத்³யஸ்ய ஸ ஜீவந்முக்த உச்யதே ॥ 87॥

யதா²ஸ்தி²தமித³ம் யஸ்ய வ்யவஹாரவதோऽபி ச ॥ 88॥
அஸ்தம் க³தம் ஸ்தி²தம் வ்யோம ஸ ஜீவந்முக்த உச்யதே ॥ 89॥
நோதே³தி நாஸ்தமாயாதி ஸுகே² து:³கே² மந:ப்ரபா⁴ ॥ 90॥
யதா² ப்ராப்தஸ்தி²திர்யஸ்ய ஸ ஜீவந்முக்த உச்யதே ॥ 91॥
யோ ஜாக³ர்தி ஸுஷுப்திஸ்தோ² யஸ்ய ஜாக்³ரந்நவித்³யதே ॥ 92॥
யஸ்ய நிர்வாஸநோ போ³த:⁴ ஸ ஜீவந்முக்த உச்யதே ॥ 93॥
ராக³த்³வேஷப⁴யாதீ³நாமநுரூபம் சரந்நபி ॥ 94॥
யோऽந்தர்வ்யோமவத³த்யச்ச:²ஸ ஜீவந்முக்த உச்யதே ॥ 95॥
யஸ்ய நாஹங்க்ரு’தோ பா⁴வோ பு³த்³தி⁴ர்யஸ்ய ந லிப்யதே ॥ 96॥
குர்வதோऽகுர்வதோ வாபி ஸ ஜீவந்முக்த உச்யதே ॥ 97॥
யஸ்மாந்நோத்³விஜதே லோகோ லோகாந்நோத்³விஜதே ச ய: ॥ 98॥
ஹர்ஷாமர்ஷப⁴யோந்முக்த:ஸ ஜீவந்முக்த உச்யதே ॥ 99॥
ய:ஸமஸ்தார்த²ஜாலேஷு வ்யவஹார்யபி ஶீதல: ॥ 100॥
பரார்தே²ஷ்விவ பூர்ணாத்மா ஸ ஜீவந்முக்த உச்யதே ॥ 101॥
ப்ரஜஹாதி யதா³ காமாந்ஸர்வாம்ஶ்சித்தக³தாந்முநே ॥ 102॥
மயி ஸர்வாத்மகே துஷ்ட:ஸ ஜீவந்முக்த உச்யதே ॥ 103॥
சைத்யவர்ஜிதசிந்மாத்ரே பதே³ பரமபாவநே ॥ 104॥
அக்ஷுப்³த⁴சித்தோ விஶ்ராந்த:ஸ ஜீவந்முக்த உச்யதே ॥ 105॥
இத³ம் ஜக³த³யம் ஸோऽஹம் த்³ரு’ஶ்யஜாதமவாஸ்தவம் ॥ 106॥
யஸ்ய சித்தே ந ஸ்பு²ரதி ஸ ஜீவந்முக்த உச்யதே ॥ 107॥
ஶாந்தஸம்ஸாரகலந: கலாவாநபி நிஷ்கல: ॥ 108॥
ய:ஸசித்தோऽபி நிஶ்சித்த:ஸ ஜீவந்முக்த உச்யதே ॥ 109॥
சிதா³த்மாஹம் பராத்மாஹம் நிர்கு³ணோऽஹம் பராத்பர: ॥ 110॥
ஆத்மமாத்ரேண யஸ்திஷ்டே²த்ஸ ஜீவந்முக்த உச்யதே ॥ 111॥

தே³ஹத்ரயாதிரிக்தோऽஹம் ஶுத்³த⁴சைதந்யமஸ்ம்யஹம் ॥ 112॥
ப்³ரஹ்மாஹமிதி யஸ்யாந்த:ஸ ஜீவந்முக்த உச்யதே ॥ 113॥
யஸ்ய தே³ஹாதி³கம் நாஸ்தி யஸ்ய ப்³ரஹ்மேதி நிஶ்சய: ॥ 114॥
பரமாநந்த³பூர்ணோ ய:ஸ ஜீவந்முக்த உச்யதே ॥ 115॥
நித்யாநந்த:³ ப்ரஸந்நாத்மா ஹ்யந்யசிந்தாவிவர்ஜித: ॥ 116॥
கிஞ்சித³ஸ்தித்வஹீநோ ய:ஸ ஜீவந்முக்த உச்யதே ॥ 117॥
அஹம் ப்³ரஹ்மாஸ்ம்யஹம் ப்³ரஹ்மாஸ்ம்யஹம் ப்³ரஹ்மேதி நிஶ்சய: ॥ 118॥
சித³ஹம் சித³ஹம் சேதி ஸ ஜீவந்முக்த உச்யதே ॥ 119॥
இதி ஜீவந்முக்திவாக்யாந்யேகோநவிம்ஶத்யதி⁴கம் ஶதம் ॥ 119॥

அஷ்டமம் ப்ரகரணம் ஸமாப்தம் ।

9 அத²ஸார்தா⁴ந்திகஸ்வாநுபூ⁴திவாக்யாநி । (118)

யோऽஸாவஸௌ புருஷ: ஸோऽஹமஸ்மி ॥ 1॥
தத்³யோऽஹம் ஸோऽஸௌ யோऽஸௌ ஸோऽஹம் ॥ 2॥
தம் ஶாந்தமசலமத்³வயாநந்த³சித்³க⁴ந ஏவாஸ்மி ॥ 3॥
தத்பூர்ணாநந்தை³கபோ³த⁴ஸ்தத்³ப்³ரஹ்மைவாஹமஸ்மி ॥ 4॥
த்வம் வாஹமஸ்மி ப⁴க³வோ தே³வ தேऽஹம் வை த்வமஸி ॥ 5॥
ஸச்சிதா³நந்தா³த்மகோऽஹமஜோऽஹம் பரிபூர்ணோऽஹமஸ்மி ॥ 6॥
ஶுத்³தா⁴த்³வைதப்³ரஹ்மாஹம் ॥ 7॥
வாசாமகோ³சரநிராகாரபரப்³ரஹ்மஸ்வரூபோऽஹமேவ ॥ 8॥
ஸதோ³ஜ்ஜ்வலோऽவித்³யாதத்கார்யஹீந: ஸ்வாத்மா ப³ந்த⁴ஹர: ஸர்வதா³
த்³வைதரஹித
ஆநந்த³ரூப:ஸர்வாதி⁴ஷ்டா²நஸந்மாத்ரோ நிரஸ்தாவித்³யாதமோமோஹோऽஹமேவாஹமோம்
தத்³யத்பரம் ப்³ரஹ்ம ராமசந்த்³ரஶ்சிதா³த்மக: ஸோऽஹமோம் தத்³ராமப⁴த்³ர:
பரம் ஜ்யோதீ ரஸோऽஹமோம் ॥ 9॥

தத்பர: பரமபுருஷ: புராணபுருஷோத்தமோ நித்யஶுத்³த⁴பு³த்³த⁴முக்தஸத்ய-
பரமாநந்தா³நந்தாத்³வயபரிபூர்ண: பரமாத்மா ப்³ரஹ்மைவாஹம் ராமோऽஸ்மி ॥

10॥
த்ரிஷு தா⁴மஸு யத்³போ⁴ஜ்யம் போ⁴க்தா போ⁴க³ஶ்ச யத்³ப⁴வேத் ॥ 11॥
தேப்⁴யோ விலக்ஷண:ஸாக்ஷீ சிந்மாத்ரோऽஹம் ஸதா³ஶிவ: ॥ 12॥
மய்யேவ ஸகலம் ஜாதம் மயி ஸர்வம் ப்ரதிஷ்டி²தம் ॥ 13॥
மயி ஸர்வம் லயம் யாதி தத்³ப்³ரஹ்மாத்³வயமஸ்ம்யஹம் ॥ 14॥
நிர்வாணோऽஸ்மி நிரீஹோऽஸ்மி நிரம்ஶோऽஸ்மி நிரீப்ஸித: ॥ 15॥
சிதா³த்மாऽஸ்மி நிரம்ஶோऽஸ்மி பராபரவிவர்ஜித: ॥ 16॥
ப்³ரஹ்மைவாஹம் ஸர்வவேதா³ந்தவேத்³யம் நாஹம் வேத்³யம் வ்யோமவாதாதி³ரூபம்
॥ 17॥
ரூபம் நாஹம் நாம நாஹம் ந கர்ம ப்³ரஹ்மைவாஹம் ஸச்சிதா³நந்த³ரூபம் ॥ 18॥
நித்ய: ஶுத்³தோ⁴ பு³த்³த⁴முக்தஸ்வபா⁴வ:ஸத்ய:ஸூக்ஷ்ம:
ஸந்விபு⁴ஶ்சாத்³விதீய: ॥ 19॥
ஆநந்தா³ப்³தி⁴ர்யத்பர: ஸோऽஹமஸ்மி ப்ரத்யக்³தா⁴துர்நாத்ர ஸம்ஶீதிரஸ்தி ॥ 20॥
ஸோऽஹமர்க: பரம் ஜ்யோதிரர்கஜ்யோதிரஹம் ஶிவ: ॥ 21॥
ஆத்மஜ்யோதிரஹம் ஶுக்ர:ஸர்வஜ்யோதிரஸாவஹோம் ॥ 22॥
த்³வைதபா⁴வவிமுக்தோऽஸ்மி ஸச்சிதா³நந்த³லக்ஷண: ॥ 23॥
ஶுத்³த⁴போ³த⁴ஸ்வரூபோऽஹம் கேவலோऽஹம் ஸதா³ஶிவ: ॥ 24॥
நிஷ்க்ரியோऽஸ்ம்யவிகாரோऽஸ்மி நிர்கு³ணோऽஸ்மி நிராக்ரு’தி: ॥ 25॥
நிர்விகல்போऽஸ்மி நித்யோऽஸ்மி நிராலம்போ³ऽஸ்மி நிர்த்³வய: ॥ 26॥
கேவலாக²ண்ட³போ³தோ⁴ऽஹம் ஸ்வாநந்தோ³ऽஹம் நிரந்தர: ॥ 27॥
ஸத்யம் ஜ்ஞாநமநந்தம் யத்பரம் ப்³ரஹ்மாஹமேவ தத் ॥ 28॥
கேவலம் சித்ஸதா³நந்த³ம் ப்³ரஹ்மைவாஹம் ஜநார்த³ந: ॥ 29॥
அஶுபா⁴ஶுப⁴ஸங்கல்பை:ஸம்ஶாந்தோऽஸ்மி நிராமய: ॥ 30॥

நஷ்டேஷ்டாநிஷ்டகலந:ஸம்விந்மாத்ரபரோऽஸ்ம்யஹம் ॥ 31॥
அந்தர்யாம்யஹமக்³ராஹ்யோऽநிர்தே³ஶ்யோऽஹமலக்ஷண: ॥ 32॥
அத்³வைதோऽஹம் பூர்ணோऽஹமபா³ஹ்யோऽஹமநந்தர: ॥ 33॥
அத்³வயாநந்த³விஜ்ஞாநக⁴நோऽஸ்ம்யஹமவிக்ரிய: ॥ 34॥
அவித்³யாகார்யஹீநோऽஹமவாங்மநஸகோ³சர: ॥ 35॥
ஆத்மசைதந்யரூபோऽஹமஹமாநந்த³சித்³க⁴ந: ॥ 36॥
ஆப்தகாமோऽஹமாகாஶாத்பரமாத்மேஶ்வரோऽஸ்ம்யஹம் ॥ 37॥
சிதா³நந்தோ³ऽஸ்ம்யஹம் சேதா சித்³க⁴நஶ்சிந்மயோऽஸ்ம்யஹம் ॥ 38॥
ஜ்யோதிர்மயோऽஸ்ம்யஹம் ஜ்யாயாஜ்ஜ்யோதிஷாம் ஜ்யோதிரஸ்ம்யஹம் ॥ 39॥
நித்யோऽஹம் நிரவத்³யோऽஹம் நிஷ்க்ரியோऽமி நிரஞ்ஜந: ॥ 40॥
நிர்மலோ நிர்விகல்போऽஹம் நிராக்²யாதோऽஸ்மி நிஶ்சல: ॥ 41॥
நிர்விகாரோ நித்யபூதோ நிர்கு³ணோ நிஸ்ப்ரு’ஹோऽஸ்ம்யஹம் ॥ 42॥
நிரிந்த்³ரியோ நியந்தாஹம் நிரபேக்ஷோऽஸ்மி நிஷ்கல: ॥ 43॥
புருஷ: பரமாத்மாஹம் புராண: பரமோऽஸ்ம்யஹம் ॥ 44॥
பூர்ணாநந்தை³கபோ³தோ⁴ऽஹம் ப்ரத்யகே³கரஸோऽஸ்ம்யஹம் ॥ 45॥
ப்ரஜ்ஞாதோऽஹம் ப்ரஶாந்தோऽஹம் ப்ரகாஶ: பரமேஶ்வர: ॥ 46॥
ஏகதா⁴ சிந்த்யமாநோऽஹம் த்³வைதாத்³வைதவிலக்ஷண: ॥ 47॥
ஶுத்³தோ⁴ऽஸ்மி ஶுக்ர:ஶாந்தோऽஸ்மி ஶாஶ்வதோऽஸ்மி ஶிவோऽஸ்ம்யஹம் ॥ 48॥
அஹம் ஸக்ரு’த்³விபா⁴தோऽஸ்மி ஸ்வே மஹிம்நி ஸதா³ஸ்தி²த: ॥ 49॥
மாநாவமாநஹீநோऽஸ்மி நிர்கு³ணோऽஸ்மி ஶிவோऽஸ்ம்யஹம் ॥ 51॥
த்³வைதாத்³வைதவிஹீநோऽஸ்மி த்³வந்த்³வஹீநோऽஸ்மி ஸோऽஸ்ம்யஹம் ॥ 52॥
பா⁴வாபா⁴வவிஹீநோऽஸ்மி பா⁴ஷாஹீநோऽஸ்மி பா⁴ஸ்ம்யஹம் ॥ 53॥
ஶூந்யாஶூந்யவிஹீநோऽஸ்மி ஶோப⁴நாஶோப⁴நோऽஸ்ம்யஹம் ॥ 54॥
ஸத³ஸத்³பே⁴த³ஹீநோऽஸ்மி ஸங்கல்பரஹிதோऽஸ்ம்யஹம் ॥ 55॥

நாநாத்மபே⁴த³ஹீநோऽஸ்மி ஹ்யக²ண்டா³நந்த³விக்³ரஹ: ॥ 56॥
ப³ந்த⁴மோக்ஷவிஹீநோऽஸ்மி ஶுத்³த⁴ம் ப்³ரஹ்மாஸ்மி ஸோऽஸ்ம்யஹம் ॥ 57॥
சித்தாதி³ஸர்வஹீநோऽஸ்மி பரமோऽஸ்மி பராத்பர: ॥ 58॥
ஸதா³ விசாரரூபோऽஸ்மி நிர்விசாரோऽஸ்மி ஸோऽஸ்ம்யஹம் ॥ 59॥
த்⁴யாத்ரு’த்⁴யாநவிஹீநோऽஸ்மி த்⁴யேயஹீநோऽஸ்மி ஸோऽஸ்ம்யஹம் ॥ 60॥
லக்ஷ்யாலக்ஷ்யவிஹீநோऽஸ்மி லயஹீநரஸோऽஸ்ம்யஹம் ॥ 61॥
மாத்ரு’மாநவிஹீநோऽஸ்மி மேயஹீந: ஶிவோऽஸ்ம்யஹம் ॥ 62॥
ஸர்வேந்த்³ரியவிஹீநோऽஸ்மி ஸர்வகர்மக்ரு’த³ப்யஹம் ॥ 63॥
முதி³தாமுதி³தாக்²யோऽஸ்மி ஸர்வமௌநப²லோऽஸ்ம்யஹம் ॥ 64॥
ஷட்³விகாரவிஹீநோऽஸ்மி ஷட்கோஶரஹிதோऽஸ்ம்யஹம் ॥ 65॥
தே³ஶகாலவிமுக்தோऽஸ்மி தி³க³ம்ப³ரஸுகோ²ऽஸ்ம்யஹம் ॥ 66॥
அக²ண்டா³காஶரூபோऽஸ்மி ஹ்யக²ண்டா³காரமஸ்ம்யஹம் ॥ 67॥
ப்ரபஞ்சமுக்தசித்தோऽஸ்மி ப்ரபஞ்சரஹிதோऽஸ்ம்யஹம் ॥ 68॥
ஸர்வப்ரகாஶரூபோऽஸ்மி சிந்மாத்ரஜ்யோதிரஸ்ம்யஹம் ॥ 69॥
காலத்ரயவிமுக்தோऽஸ்மி காமாதி³ரஹிதோऽஸ்ம்யஹம் ॥ 70॥
முக்திஹீநோऽஸ்மி முக்தோऽஸ்மி மோக்ஷஹீநோऽஸ்ம்யஹம் ஸதா³ ॥ 71॥
க³ந்தவ்யதே³ஶஹீநோऽஸ்மி க³மநாதி³விவர்ஜித: ॥ 72॥
ஸர்வதா³ஸமரூபோऽஸ்மி ஶாந்தோऽஸ்மி புருஷோத்தம: ॥ 73॥
சித³க்ஷரோऽஹம் ஸத்யோऽஹம் வாஸுதே³வோऽஜரோऽமர: ॥ 74॥
அஹமேவாக்ஷரம் ப்³ரஹ்ம வாஸுதே³வாக்²யமத்³வயம் ॥ 75॥
பரப்³ரஹ்மஸ்வரூபோऽஹம் பரமாநந்த³மஸ்ம்யஹம் ॥ 76॥
கேவலம் ஜ்ஞாநரூபோऽஹம் கேவலம் பரமோऽஸ்ம்யஹம் ॥ 77॥
கேவலம் ஶாந்தரூபோऽஹம் கேவலம் சிந்மயோऽஸ்ம்யஹம் ॥ 78॥
கேவலம் நித்யரூபோऽஹம் கேவலம் ஶாஶ்வதோऽஸ்ம்யஹம் ॥ 79॥

கேவலம் ஸத்யரூபோऽஹமஹம் த்யக்த்வாஹமஸ்ம்யஹம் ॥ 80॥
கேவலம் துர்யரூபோऽஸ்மி துர்யாதீதோऽஸ்மி கேவல: ॥ 81॥
கேவலாகாரரூபோऽஸ்மி ஶுத்³த⁴ரூபோऽஸ்ம்யஹம் ஸதா³ ॥ 82॥
நிர்விகல்பஸ்வரூபோऽஸ்மி நிரீஹோऽஸ்மி நிராமய: ॥ 83॥
அபரிச்சி²ந்நரூபோऽஸ்மி ஹ்யநந்தாநந்த³ரூபவாந் ॥ 84॥
ஆத்மாராமஸ்வரூபோऽஸ்மி அஹமாத்மா ஸதா³ஶிவ: ॥ 85॥
ஆதி³மத்⁴யாந்தஶூந்யோऽஸ்மி ஹ்யாகாஶஸத்³ரு’ஶோऽஸ்ம்யஹம் ॥ 86॥
நித்யஶுத்³த⁴சிதா³நந்த:³ஸத்தாமாத்ரோऽஹமவ்யய: ॥ 87॥
நித்யபு³த்³த⁴விஶுத்³தை⁴க:ஸச்சிதா³நந்த³மஸ்ம்யஹம் ॥ 88॥
பூ⁴மாநந்த³ஸ்வரூபோऽஸ்மி பா⁴ஷாஹீநோऽஸ்ம்யஹம் ஸதா³ ॥ 89॥
ஸர்வாதி⁴ஷ்டா²நரூபோऽஸ்மி ஸர்வதா³ சித்³க⁴நோऽஸ்ம்யஹம் ॥ 90॥
சித்தவ்ரு’த்திவிஹீநோऽஹம் சிதா³த்மைகரஸோऽஸ்ம்யஹம் ॥ 91॥
அஹம் ப்³ரஹ்மைவ ஸர்வம் ஸ்யாத³ஹம் சைதந்யமேவ ஹி ॥ 92॥
அஹமேவாஹமேவாஸ்மி பூ⁴மாகாரஸ்வரூபவாந் ॥ 93॥
அஹமேவ மஹாநாத்மா ஹ்யஹமேவ பராத்பர: ॥ 94॥
அஹமந்யவதா³பா⁴மி ஹ்யஹமேவ ஶரீரவத் ॥ 95॥
அஹம் ஶிஷ்யவதா³பா⁴மி ஹ்யஹம் லோகத்ரயாஶ்ரய: ॥ 96॥
அஹம் காலத்ரயாதீதோ ஹ்யஹம் வேதை³ருபாஸித: ॥ 97॥
அஹம் ஶாஸ்த்ரேண நிர்ணீத அஹம் சித்தே வ்யவஸ்தி²த: ॥ 98॥
ஆநந்த³க⁴ந ஏவாஹமஹம் ப்³ரஹ்மாஸ்மி கேவலம் ॥ 99॥
ஆத்மநாத்மநி த்ரு’ப்தோऽஸ்மி ஹ்யரூபோ ஹ்யஹமவ்யய: ॥ 100॥
ஆகாஶாத³பி ஸூக்ஷ்மோऽஹமாத்³யந்தாபா⁴வவாநஹம் ॥ 101॥
ஸத்தாமாத்ரஸ்வரூபோऽஹம் ஶுத்³த⁴மோக்ஷஸ்வரூபவாந் ॥ 102॥
ஸத்யாநந்த³ஸ்வரூபோऽஹம் ஜ்ஞாநாநந்த³க⁴நோऽஸ்ம்யஹம் ॥ 103॥

நாமரூபவிமுக்தோऽஹமஹமாநந்த³விக்³ரஹ: ॥ 104॥
ஆதி³சைதந்யமாத்ரோऽஹமக²ண்டை³கரஸோऽஸ்ம்யஹம் ॥ 105॥
ஸர்வத்ர பூர்ணரூபோऽஹம் பராம்ரு’தரஸோऽஸ்ம்யஹம் ॥ 106॥
ஏகமேவாத்³விதீயம் ஸத்³ப்³ரஹ்மைவாஹம் ந ஸம்ஶய: ॥ 107॥
அஹமேவ பரம் ப்³ரஹ்ம ஹ்யஹமேவ கு³ரோர்கு³ரு: ॥ 108॥
ஸர்வஜ்ஞாநப்ரகாஶோऽஸ்மி முக்²யவிஜ்ஞாநவிக்³ரஹ: ॥ 109॥
துர்யாதுர்யப்ரகாஶோऽஸ்மி துர்யாதுர்யாதி³வர்ஜித: ॥ 110॥
த்³ரு’ஶிஸ்வரூபம் க³க³நோபமம் பரம் ஸக்ரு’த்³விபா⁴தம் த்வஜமேகமக்ஷரம் ॥ 111॥
அலேபகம் ஸர்வக³தம் யத³வ்யயம் ததே³வ சாஹம் ஸகலம் விமுக்த ௐ ॥ 112॥
அஹம் ப்³ரஹ்மாஸ்மி மந்த்ரோऽயம் ஜந்மபாபம் விநாஶயேத் ॥ 113॥
அஹம் ப்³ரஹ்மாஸ்மி மந்த்ரோऽயம் பே⁴த³பு³த்³தி⁴ம் விநாஶயேத் ॥ 114॥
அஹம் ப்³ரஹ்மாஸ்மி மந்த்ரோऽயம் கோடிதோ³ஷம் விநாஶயேத் ॥ 115॥
அஹம் ப்³ரஹ்மாஸ்மி மந்த்ரோऽயம் ஜ்ஞாநாநந்த³ம் ப்ரயச்ச²தி ॥ 116॥
ஸர்வமந்த்ராந்ஸமுத்ஸ்ரு’ஜ்ய இமம் மந்த்ரம் ஸமப்⁴யஸேத் ॥ 117॥
ஸத்³யோ மோக்ஷமவாப்நோதி நாஸ்தி ஸந்தே³ஹமண்வபி ॥ 118॥
இதி ஸ்வாநுபூ⁴திவாக்யாநி அஷ்டாத³ஶோத்தரஶதம் ॥ 118॥

நவமம் ப்ரகரணம் ஸமாப்தம் ।

10 அத²ஸார்தா⁴ந்திகஸமாதி⁴வாக்யாநி । (50)

ஜீவாத்மபரமாத்மைக்யாவஸ்தா² த்ரிபுடிரஹிதா பரமாநந்த³ஸ்வரூபா
ஶுத்³த⁴சைதந்யாத்மிகா ஸமாதி: ⁴ ॥ 1॥

த்⁴யாத்ரு’த்⁴யாநே விஹாய நிவாதஸ்தி²ததீ³பவத்³த்⁴யேயைககோ³சரம் சித்தம்
ஸமாதி: ⁴ ॥ 2॥
மந: ப்ரசாரஶூந்யம் பரமாத்மநி லீநம் ப⁴வதி ॥ 3॥
ப்ராப்தே ஜ்ஞாநேந விஜ்ஞாநே ஜ்ஞேயே பரமாத்மநி ஹ்ரு’தி³ஸம்ஸ்தி²தே தே³ஹே
லப்³த⁴ஶாந்திபத³ம் க³தே ததா³ ப்ரபா⁴ மநோபு³த்³தி⁴ஶூந்யம் ப⁴வதி ॥ 4॥

ப்ராணாபாநயோரைக்யம் க்ரு’த்வா த்⁴ரு’தகும்ப⁴கோ நாஸாக்³ரத³ர்ஶநத்³ரு’ட⁴பா⁴வநயா
த்³விகராங்கு³லிபி:⁴ ஷண்முகீ²கரணேந ப்ரணவத்⁴வநிம் நிஶம்ய மநஸ்தத்ர
லீநம் ப⁴வதி ॥ 5॥

பய:ஸ்ரவாநந்தரம் தே⁴நுஸ்தநக்ஷீரமிவ ஸர்வேந்த்³ரியவர்கே³ பரிநஷ்டே மநோநாஶம்
ப⁴வதி ॥ 6॥

யதா³ பஞ்சாவதிஷ்ட²ந்தே ஜ்ஞாநாநி மநஸா ஸஹ ॥ 7॥
பு³த்³தி⁴ஶ்ச ந விசேஷ்டதி தாமாஹு: பரமாம் க³திம் ॥ 8॥
ஸம்ஶாந்தஸர்வஸங்கல்பா யா ஶிலாவத³வஸ்தி²தி: ॥ 9॥
ஜாக்³ரந்நித்³ராவிநிர்முக்தா ஸா ஸ்வரூபஸ்தி²தி: பரா ॥ 10॥
மாருதேமத்⁴யஸஞ்சாரே மந:ஸ்தை²ர்யம் ப்ரஜாயதே ॥ 11॥
யோ மந:ஸுஸ்தி²ரீபா⁴வ:ஸைவாவஸ்தா² மநோந்மநீ ॥ 12॥
ஸரூபோऽஸௌ மநோநாஶோ ஜீவந்முக்தஸ்ய வித்³யதே ॥ 13॥
நித்³ராக⁴ரூபநாஶஸ்து வர்ததே தே³ஹமுக்திகே ॥ 14॥
சித்தே சைத்யத³ஶாஹீநே யா ஸ்தி²தி:க்ஷீணசேதஸாம் ॥ 15॥
ஸோச்யதே ஶாந்தகலநா ஜாக்³ரத்யேவ ஸுஷுப்ததா ॥ 16॥
நைதஜ்ஜாக்³ரந்ந ச ஸ்வப்ந:ஸங்கல்பாநாமபா⁴வநாத் ॥ 17॥
ஸுஷுப்தபா⁴வோ நாப்யேதத³பா⁴வாஜ்ஜட³தாஸ்தி²தே: ॥ 18॥
ஸத்த்வாவபோ³த⁴ ஏவாஸௌ வாஸநாத்ரு’ணபாவக: ॥ 19॥
ப்ரோக்த:ஸமாதி⁴ஶப்³தே³ந ந து தூஷ்ணீமவஸ்தி²தி: ॥ 20॥
நிர்விகாரதயா வ்ரு’த்த்யா ப்³ரஹ்மாகாரதயா புந: ॥ 21॥
வ்ரு’த்திவிஸ்மரணம் ஸம்யக்ஸமாதி⁴ரபி⁴தீ⁴யதே ॥ 22॥
த்³ரு’ஶ்யாஸம்ப⁴வபோ³தே⁴ந ராக³த்³வேஷாதி³தாநவே ॥ 23॥
ரதிர்வலோதி³தா யா ஸா ஸமாதி⁴ரபி⁴தீ⁴யதே ॥ 24॥
அஹமேவ பரம் ப்³ரஹ்ம ப்³ரஹ்மாஹமிதி ஸம்ஸ்தி²தி: ॥ 25॥

mahavakyaratnavali.pdf 31



மஹாவாக்யரத்நாவளீ

ஸமாதி: ⁴ ஸ து விஜ்ஞேய:ஸர்வவ்ரு’த்திநிரோத⁴க: ॥ 26॥
ஸமாதி: ⁴ ஸம்விது³த்பத்தி: பரஜீவைகதாம் ப்ரதி ॥ 27॥
த்⁴யாநஸ்ய விஸ்ம்ரு’தி:ஸம்யக்ஸமாதி⁴ரபி⁴தீ⁴யதே ॥ 28॥
ஸமாஹிதா நித்யத்ரு’ப்தா யதா²பூ⁴தார்த²த³ர்ஶிநீ ॥ 29॥
ப்³ரஹ்மந்ஸமாதி⁴ஶப்³தே³ந பரா ப்ரஜ்ஞோச்யதே பு³தை:⁴ ॥ 30॥
அக்ஷுப்³தா⁴ நிரஹங்காரா த்³வந்த்³வேஷ்வநநுபாதிநீ ॥ 31॥
ப்³ரஹ்மந்ஸமாதி⁴ ஶப்³தே³ந மேரோ:ஸ்தி²ரதரா ஸ்தி²தி: ॥ 32॥
நிஶ்சித்தா விக³தாऽபீ⁴ஷ்டா ஹேயோபாதே³யவர்ஜிதா ॥ 33॥
ப்³ரஹ்மந்ஸமாதி⁴ ஶப்³தே³ந பரிபூர்ணமநோக³தி: ॥ 34॥
ஸலிலே ஸைந்த⁴வம் யத்³வத்ஸாம்யம் ப⁴ஜதி யோக³த: ॥ 35॥
ததா²த்மமநஸோரைக்யம் ஸமாதி⁴ரபி⁴தீ⁴யதே ॥ 36॥
யத்ஸமத்வம் தயோரத்ர ஜீவாத்மபரமாத்மநோ: ॥ 37॥
ஸமஸ்தநஷ்டஸங்கல்ப:ஸமாதி⁴ரபி⁴தீ⁴யதே ॥ 38॥
ப்ரபா⁴ஶூந்யம் மந:ஶூந்யம் பு³த்³தி⁴ஶூந்யம் நிராமயம் ॥ 39॥
ஸர்வஶூந்யம் நிராபா⁴ஸம் ஸமாதி⁴ரபி⁴தீ⁴யதே ॥ 40॥
ப்³ரஹ்மாகாரமநோவ்ரு’த்திப்ரவாஹோऽஹங்க்ரு’திம் விநா ॥ 41॥
ஸம்ப்ரஜ்ஞாதஸமாதி:⁴ ஸ்யாத்³த்⁴யாநாப்⁴யாஸப்ரகர்ஷத: ॥ 42॥
ப்ரஶாந்தவ்ரு’த்திகம் சித்தம் பரமாநந்த³தீ³பகம் ॥ 43॥
அஸம்ப்ரஜ்ஞாதநாமாயம் ஸமாதி⁴ர்யோகி³நாம் ப்ரிய: ॥ 44॥
ஸ்வாநுபூ⁴திரஸாவேஶாத்³த்³ரு’ஶ்யஶப்³தா³வுபேக்ஷிது: ॥ 45॥
நிர்விகல்பஸமாதி: ⁴ ஸ்யாந்நிவாதஸ்தி²ததீ³பவத் ॥ 46॥
ப்ரபா⁴ஶூந்யம் மந:ஶூந்யம் பு³த்³தி⁴ஶூந்யம் சிதா³த்மகம் ॥ 47॥
அந்தர்வ்யாவ்ரு’த்திரூபோऽஸௌ ஸமாதி⁴ர்முநிபா⁴வித: ॥ 48॥
ஊர்த்⁴வபூர்ணமத: ⁴பூர்ணம் மத்⁴யபூர்ணம் ஶிவாத்மகம் ॥ 49॥

ஸாக்ஷாத்³விதி⁴முகோ²ஹ்யேஷ ஸமாதி:⁴ பாரமார்தி²க: ॥ 50॥
இதி ஸார்தா⁴ந்திகஸமாதி⁴வாக்யாநி பஞ்சாஶத் ॥ 50॥

த³ஶமம் ப்ரகரணம் ஸமாப்தம் ।

11 அத²ஸார்தா⁴ந்திகாஷ்டவிதி⁴ஸ்வரூபவாக்யேஷு நாநாலிங்க³ஸ்வரூபவாக்யாநி
॥ (32)

ஶ்ரோத்ரஸ்ய ஶ்ரோத்ரம் மநஸோ மநோ யத்³வாசோ ஹ வாசம் ஸ உ ப்ராணஸ்ய
ப்ராண: ॥ 1॥
யோ வை பூ⁴மா தத்ஸுக²ம் ॥ 2॥
யோ வை பூ⁴மா தத³ம்ரு’தம் ॥ 3॥
நேதி நேதி நஹ்யேதஸ்மாதி³தி நேத்யந்யத்பரமஸ்த்யத² நாமதே⁴யꣳ

ஸத்யஸ்ய ஸத்யமிதி ப்ராணா வை ஸத்யம் தேஷாமேவ ஸத்யம் ॥ 4॥
ராதேர்தா³து: பராயணம் ॥ 5॥
ஸ பர்யகா³ச்சு²க்ரமகாயமவ்ரணமஸ்நாவிரꣳ ஶுத்³த⁴மபாபவித்³த⁴ம் ॥ 6॥
ப்ரணவோ ஹ்யபரம் ப்³ரஹ்ம ப்ரணவஶ்ச பர:ஸ்ம்ரு’த: ॥ 7॥
ந நிரோதோ⁴ ந சோத்பத்திர்ந ப³த்³தோ⁴ ந ச ஸாத⁴க: ॥ 8॥
ந முமுக்ஷுர்ந வை முக்த இத்யேஷா பரமார்த²தா ॥ 9॥
அக²ண்டை³கரஸம் ஶாஸ்த்ரமக²ண்டை³கரஸா த்ரயீ ॥ 10॥
அக²ண்டை³கரஸோ தே³ஹ அக²ண்டை³கரஸம் மந: ॥ 11॥
அக²ண்டை³கரஸம் ஸூத்ரமக²ண்டை³கரஸோ விராட் ॥ 12॥
அக²ண்டை³கரஸாவித்³யா ஹ்யக²ண்டை³கரஸோऽவ்யய: ॥ 13॥
அக²ண்டை³கரஸம் கோ³ப்யமக²ண்டை³கரஸ: ஶஶீ ॥ 14॥
அக²ண்டை³கரஸம் க்ஷேத்ரமக²ண்டை³கரஸா க்ஷமா ॥ 15॥
அக²ண்டை³கரஸாஸ்தாரா அக²ண்டை³கரஸோ ரவி: ॥ 16॥
அக²ண்டை³கரஸோ ஜ்ஞாதா அக²ண்டை³கரஸா ஸ்தி²தி: ॥ 17॥
அக²ண்டை³கரஸா மாதா அக²ண்டை³கரஸ: பிதா ॥ 18॥

அக²ண்டை³கரஸோ ராஜா அக²ண்டை³கரஸம் புரம் ॥ 19॥
அக²ண்டை³கரஸம் தாரமக²ண்டை³கரஸோ ஜப: ॥ 20॥
ஸர்வவர்ஜிதசிந்மாத்ரம் த்வத்தா மத்தா ச சிந்மயம் ॥ 21॥
ஆதி³ரந்தம் ச சிந்மாத்ரம் கு³ருஶிஷ்யாதி³ சிந்மயம் ॥ 22॥
த்³ரு’க்³த்³ரு’ஶ்யம் யதி³ சிந்மாத்ரமஸ்தி சேச்சிந்மயம் ஸதா³ ॥ 23॥
ஸர்வாஶ்சர்யம் ச சிந்மாத்ரம் தே³ஹஶ்சிந்மாத்ரமேவ ஹி ॥ 24॥
அஹம் த்வம் சைவ சிந்மாத்ரம் மூர்தாமூர்தாதி³ சிந்மயம் ॥ 25॥
புண்யம் பாபம் ச சிந்மாத்ரம் ஜீவஶ்சிந்மாத்ரவிக்³ரஹ: ॥ 26॥
தே³ஹத்ரயவிஹீநத்வாத்காலத்ரயவிவர்ஜநாத் ॥ 27॥
ஜீவத்ரயகு³ணாபா⁴வாத்தாபத்ரயவிவர்ஜநாத் ॥ 28॥
லோகத்ரயவிஹீநத்வாத்ஸர்வமாத்மேதி ஶாஸநாத் ॥ 29॥
சித்தாபா⁴வாச்சிந்தநீயம் தே³ஹாபா⁴வாஜ்ஜரா ந ச ॥ 30॥
பாதா³பா⁴வாத்³க³திர்நாஸ்தி ஹஸ்தாபா⁴வாத்க்ரியா ந ச ॥ 31॥
ம்ரு’த்யுர்நாஸ்தி ஜநாபா⁴வாத்³பு³த்³த்⁴யபா⁴வாத்ஸுகா²தி³கம் ॥ 32॥
இதி ஸார்தா⁴ந்திகநாநாலிங்க³ஸ்வரூபவாக்யாநி த்³வாத்ரிம்ஶத் ॥ 32॥

ஏகாத³ஶம் ப்ரகரணம் ஸமாப்தம் ।

12 அத²ஸார்தா⁴ந்திகபும்லிங்க³ஸ்வரூபவாக்யாநி । (30)

ஸ ஏஷோऽகலோऽம்ரு’த: ॥ 1॥
நாந்த:ப்ரஜ்ஞம் ந ப³ஹி:ப்ரஜ்ஞம் நோப⁴யத:ப்ரஜ்ஞம் ந ப்ரஜ்ஞாநக⁴நம் ந ப்ரஜ்ஞம்

நாப்ரஜ்ஞமத்³ரு’ஶ்யமவ்யவஹார்யமக்³ராஹ்யமலக்ஷணமசிந்த்யமவ்யபதே³ஶ்ய-
மைகாத்மப்ரத்யயஸாரம் ப்ரபஞ்சோபஶமம் ஶாந்தம் ஶிவமத்³வைதம்
சதுர்த²ம் மந்யந்தே ஸ ஆத்மா ஸ விஜ்ஞேய: ॥ 2॥

அமாத்ரஶ்சதுர்தோ²ऽவ்யவஹார்ய: ப்ரபஞ்சோபஶம: ஶிவோऽத்³வைத: ॥ 3॥
யத்ர நாந்யத்பஶ்யதி நாந்யச்ச்²ரு’ணோதி நாந்யத்³விஜாநாதி ஸ பூ⁴மா ॥ 4॥

ஸ ஏஷ நேதிநேத்யாத்மாऽக்³ரு’ஹ்யோ ந ஹி க்³ரு’ஹ்யதேऽஶீர்யோ ந ஹி
ஶீர்யதேऽஸங்கோ³

ந ஹி ஸஜ்யதேऽஸிதோ ந வ்யத²தே ந ரிஷ்யதி ॥ 5॥
ரஸக⁴ந ஏவைவம் வாऽரேயமாத்மாநந்தரோऽபா³ஹ்ய: க்ரு’த்ஸ்ந: ப்ரஜ்ஞாநக⁴ந ஏவ ॥
6॥
தஸ்மாந்மநோ விலீநே மநஸி க³தே ஸங்கல்பவிகல்பே த³க்³தே⁴ புண்யபாபே
ஸதா³ஶிவ:

ௐ ஶக்த்யாத்மக: ஸர்வத்ராவஸ்தி²தி: ஸ்வயஞ்ஜ்யோதி: ஶுத்³தோ⁴ நித்யோ
நிரஞ்ஜந:

ஶாந்ததம: ப்ரகாஶயதி ॥ 7॥
ஏஷ ஶுத்³த:⁴ பூத: ஶூந்ய: ஶாந்தோऽப்ராணோऽநீஶாத்மாநந்தோऽக்ஷய:ஸ்தி²ர:

ஶாஶ்வதோऽஜ:ஸ்வதந்த்ர:ஸ்வே மஹிம்நி திஷ்ட²தி ॥ 8॥
சக்ஷுஷோ த்³ரஷ்டா ஶ்ரோத்ரஸ்ய த்³ரஷ்டா மநஸோ த்³ரஷ்டா வாசோ த்³ரஷ்டா
பு³த்³தே⁴ர்த்³ரஷ்டா

ப்ராணஸ்ய த்³ரஷ்டா தமஸோ த்³ரஷ்டா ஸர்வஸ்ய த்³ரஷ்டா தத:
ஸர்வஸ்மாத³ந்யோ

விலக்ஷண:ஸத்³க⁴நோऽயம் சித்³க⁴ந ஆநந்த³க⁴ந ஏவைகரஸோऽவ்யவஹார்ய:
॥ 9॥
ஸந்மாத்ரோ நித்ய:ஶுத்³தோ⁴ பு³த்³த: ⁴ ஸத்யோமுக்தோ நிரஞ்ஜநோ விபு⁴ரத்³வயாநந்த:³

பர: ப்ரத்யகே³கரஸ: ॥ 10॥
அத்³ரு’ஷ்டோऽவ்யவஹார்யோऽப்யல்போ நால்ப:ஸாக்ஷ்யவிஶேஷ:ஸர்வஜ்ஞோऽநந்தோऽபி⁴ந்நோऽத்³வயோ

விதி³தாவிதி³தாத்பர: ॥ 11॥
அத்³வைதபரமாநந்தோ³ விபு⁴ர்நித்யோ நிஷ்கலங்கோ நிர்விகல்போ நிரஞ்ஜநோ
நிராக்²யாத:

ஶுத்³தோ⁴ தே³வ ஏகோ நாராயணோ ந த்³விதீயோऽஸ்தி கஶ்சித் ॥ 12॥
அசக்ஷுர்விஶ்வதஶ்சக்ஷுரகர்ணோ விஶ்வத:கர்ண அபாதோ³ விஶ்வத:பாத³

அபாணிர்விஶ்வத:பாணிரஹமஶிரா விஶ்வத:ஶிரா வித்³யாமாத்ரைகஸம்ஶ்ரயோ
வித்³யாரூப: ॥ 13॥
தி³வ்யோ ஹ்யமூர்த: புருஷ:ஸபா³ஹ்யாப்⁴யந்தரோ ஹ்யஜ: ॥ 14॥

அப்ராணோ ஹ்யமநா: ஶுப்⁴ரோ ஹ்யக்ஷராத்பரத: பர: ॥ 15॥
அத்³வைத:ஸர்வபா⁴வாநாம் தே³வஸ்துர்யோ விபு: ⁴ ஸ்ம்ரு’த: ॥ 16॥
அபூர்வோऽநந்தரோऽபா³ஹ்யோ ந பர: ப்ரணவோऽவ்யய: ॥ 17॥
அமாத்ரோऽநந்தமாத்ரஶ்ச த்³வைதஸ்யோபஶம: ஶிவ: ॥ 18॥
கர்மாத்⁴யக்ஷ:ஸர்வபூ⁴தாதி⁴வாஸ:ஸாக்ஷீ சேதா கேவலோ நிர்கு³ணஶ்ச ॥ 19॥
ஸர்வஸங்கல்பரஹித:ஸர்வநாத³மய: ஶிவ: ॥ 20॥
ஸர்வவர்ஜிதசிந்மாத்ர:ஸர்வாநந்த³மய: பர: ॥ 21॥
ஸர்வாநுப⁴வநிர்முக்த:ஸர்வத்⁴யாநவிவர்ஜித: ॥ 22॥
ஆத்மாऽநாத்மவிவேகாதி³பே⁴தா³பே⁴த³விவர்ஜித: ॥ 23॥
மஹாவாக்யார்த²தோ தூ³ரோ ப்³ரஹ்மாஸ்மீத்யதிதூ³ரத: ॥ 24॥
தச்ச²ப்³த³வர்ஜ்யஸ்த்வம்ஶப்³த³ஹீநோ வாக்யார்த²வர்ஜித: ॥ 25॥
க்ஷராக்ஷரவிஹீநோ யோ நாதா³ந்தர்ஜ்யோதிரேவ ஸ: ॥ 26॥
அக²ண்டை³கரஸோ வாஹமாநந்தோ³ऽஸ்மீதிவர்ஜித: ॥ 27॥
த்³ரு’ஶ்யத³ர்ஶநநிர்முக்த: கேவலாமலரூபவாந் ॥ 28॥
நித்யோதி³தோ நிராபா⁴ஸோ த்³ரஷ்டா ஸாக்ஷீ சிதா³த்மக: ॥ 29॥
ஸ ஏவ விதி³தாத³ந்யஸ்ததை²வாவிதி³தாத³பி ॥ 30॥
இதி ஸார்தா⁴ந்திகபும்லிங்க³ஸ்வரூபவாக்யாநி த்ரிம்ஶத் ॥ 30॥

த்³வாத³ஶம் ப்ரகரணம் ஸமாப்தம் ।

13 அத²ஸார்தா⁴ந்திகஸ்த்ரீலிங்க³ஸ்வரூபவாக்யாநி । (12)

அலௌகிகபரமாநந்த³லக்ஷணாக²ண்டா³மிததேஜோராஶி: ॥ 1॥
பா⁴வாபா⁴வகலாவிநிர்முக்தா சித்³வித்³யாऽத்³விதீயப்³ரஹ்மஸம்வித்தி:
ஸச்சிதா³நந்த³லஹரீ மஹாத்ரிபுரஸுந்த³ரீ ப³ஹிரந்தரப்ரவிஶ்ய
ஸ்வயமேகைவ விபா⁴தி ॥ 2॥
ஸர்வஸங்கல்பரஹிதா ஸர்வஸம்ஜ்ஞாவிவர்ஜிதா ॥ 3॥

ஸைஷா சித³விநாஶாத்மா ஸ்வாத்மேத்யாதி³க்ரு’தா பி⁴தா⁴ ॥ 4॥
ஆகாஶஶதபா⁴கா³ச்சா² ஜ்ஞேஷு நிஷ்கலரூபிணீ ॥ 5॥
நாஸ்தமேதி ந சோதே³தி நோத்திஷ்ட²தி ந திஷ்ட²தி ॥ 6॥
ந ச யாதி ந சாயாதி ந ச நேஹ சேஹ சித் ॥ 7॥
ஸைஷா சித³மலாகாரா நிர்விகல்பா நிராஸ்பதா³ ॥ 8॥
மஹாசிதே³கைவேஹாஸ்தி மஹாஸத்தேதி சோச்யதே ॥ 9॥
நிஷ்கலங்கா ஸமா ஶுத்³தா⁴ நிரஹங்காரரூபிணீ ॥ 10॥
ஸக்ரு’த்³விபா⁴தா விமலா நித்யோத³யவதீ ஸமா ॥ 11॥
ஸா ப்³ரஹ்மபரமாத்மேதி நாமபி: ⁴ பரிகீ³யதே ॥ 12॥
இதி ஸ்த்ரீலிங்க³ஸ்வரூபவாக்யாநி த்³வாத³ஶ ॥ 12॥

த்ரயோத³ஶம் ப்ரகரணம் ஸமாப்தம் ।

14 அத² நபும்ஸகலிங்க³ஸ்வரூபவாக்யாநி ॥ (39)

அந்யதே³வ தத்³விதி³தாத³தோ²அவிதி³தாத³தி⁴ ॥ 1॥
யத்தத³த்³ரேஶ்யமக்³ராஹ்யமகோ³த்ரமவர்ணமசக்ஷு:ஶ்ரோத்ரம் தத³பாணிபாத³ம் ॥
2॥
ஸதே³வ ஸோம்யேத³மக்³ர ஆஸீதே³கமேவாத்³விதீயம் ॥ 3॥
அஸ்தூ²லமநண்வஹ்ரஸ்வமதீ³ர்க⁴மலோஹிதமஸ்நேஹமச்சா²யமதமோऽவாய்வநாகாஶ-

மஸங்க³மரஸமக³ந்த⁴மசக்ஷுஷ்கமஶ்ரோத்ரமவாக³மநோऽதேஜஸ்கமப்ராண-

மமுக²மமாத்ரமநந்தரமபா³ஹ்யம் ॥ 4॥
நித்யம் ஶுத்³த⁴ம்முக்தம்ஸத்யம்ஸூக்ஷ்மம் பரிபூர்ணமத்³வயம்ஸதா³நந்த³சிந்மாத்ரம்

புரத:ஸுவிபா⁴தமத்³வைதமசிந்த்யமலிங்க³ம் ஸ்வப்ரகாஶமாநந்த³க⁴நம் ॥ 5॥
ஏதத்³த்⁴யஶப்³த³மஸ்பர்ஶமரூபமரஸமக³ந்த⁴மவக்தவ்யமதா³தவ்யமக³ந்தவ்ய-

மவிஸர்ஜயிதவ்யமநாநந்த³யிதவ்யமமந்தவ்யமபோ³த்³த⁴வ்யமநஹங்கர்தயிதவ்ய-
மசேதயிதவ்யமப்ராணமிதவ்யமபாநயிதவ்யமவ்யாநயிதவ்யமநுதா³நயிதவ்ய-
மஸமாநயிதவ்யமநிந்த்³ரியமவிஷயமகரணமலக்ஷணமஸங்க³மகு³ண-

மவிக்ரியமவ்யபதே³ஶ்யமஸத்த்வமரஜஸ்கமதமஸ்கமமாயமப⁴யமப்யௌபநிஷத³மேவ
ஸுவிபா⁴தம் ஸக்ரு’த்³விபா⁴தம் புரதோऽஸ்மாத்ஸுவிபா⁴தமத்³வயம் ॥ 6॥

அநிர்வசநீயம் ஜ்யோதி:ஸர்வவ்யாபகம் நிரதிஶயாநந்த³லக்ஷணம் பரமாகாஶம் ॥ 7॥
தத்³ப்³ரஹ்ம தாபத்ரயாதீதம்ஷட்கோஶவிநிர்முக்தம்ஷடூ³ர்மிவர்ஜிதம் பஞ்சகோஶாதீதம்

ஷட்³பா⁴வவிகாரஶூந்யமேவமாதி³ஸர்வம் விலக்ஷணம் ॥ 8॥
நிருபப்லவம் ஜ்யோதிராப்⁴யந்தரம் ஸர்வமாயாதீதமப்ரத்யகே³கரஸமத்³விதீயம் ॥ 9॥
தஜ்ஜ்யோதிரேகமத்³விதீயம் ஸர்வகல்பநாதீதம் த்⁴ருவமக்ஷரமேகம் ஸதா³ சகாஸ்தி

ஸச்சிதா³நந்த³ம் ॥ 10॥
யத்தத்ஸத்யம் விஜ்ஞாநமாநந்த³ம் நிஷ்க்ரியம் நிரஞ்ஜநம்ஸர்வக³தம்ஸுஸூக்ஷ்மம்

ஸர்வதோமுக²நிர்தே³ஶ்யமம்ரு’தம் நிஷ்கலம் ॥ 11॥
ஏகமத்³வைதம் நிஷ்கலம் நிஷ்க்ரியம் ஶாந்தம் நிரதிஶயமநாமயமத்³வைதம் சதுர்த²ம்

ப்³ரஹ்மவிஷ்ணுருத்³ராதீதமேகமாஶாஸ்யம் ॥ 12॥
அத்³வயமநாத்³யந்தமஶேஷவேத³வேதா³ந்தவேத்³யமநிர்தே³ஶ்யமநிருக்தமப்ரச்யவமாஶாஸ்யமத்³வைதம்

சதுர்த²ம் ஸர்வாதா⁴ரமநாதா⁴ரமநிரீக்ஷ்யம் ॥ 13॥
அஶப்³த³மஸ்பர்ஶமரூபமவ்யயம் ததா²ऽரஸந்நித்யமக³ந்த⁴வச்ச யத் ॥ 14॥
பரம் விஜ்ஞாநாத்³யத்³வரிஷ்ட²ம் ப்ரஜாநாம் யத³ர்சிமத்³யத³ணுப்⁴யோऽணு ச ॥ 15॥
ப்³ரு’ஹச்ச தத்³தி³வ்யமசிந்த்யரூபம்ஸூக்ஷ்மாச்ச தத்ஸூக்ஷ்மதரம் விபா⁴தி॥ 16॥
ஏதஜ்ஜ்ஞேயம் நித்யமேவாத்மஸம்ஸ்த²ம் நாத: பரம் வேதி³தவ்யம்ஹி கிஞ்சித் ॥ 17॥
அகோ⁴ஷமவ்யஞ்ஜநமஸ்வரம் ச யத்தாலுகண்டோ²ஷ்ட²மநாஸிகம் ச யத் ॥ 18॥
அரேப²ஜாதமுப⁴யோஷ்மவர்ஜிதம் யத³க்ஷரம் ந க்ஷரதே கத²ஞ்சித் ॥ 19॥
அகோ³சரம் மநோவாசாமவதூ⁴தாதி³ஸம்ப்லவம் ॥ 20॥
ஸத்தாமாத்ரப்ரகாஶைகப்ரகாஶம் பா⁴வநாதிக³ம் ॥ 21॥
அஹேயமநுபாதே³யமஸாமாந்யவிஶேஷணம் ॥ 22॥
த்⁴ருவம் ஸ்திமிதக³ம்பீ⁴ரம் ந தேஜோ ந தமஸ்ததம் ॥ 23॥
நிஷ்கலம் நிர்மலம் ஶாந்தம் ஸர்வாதீதம் நிராமயம் ॥ 24॥
ந ஶூந்யம் நாபி சாகாரி ந த்³ரு’ஶ்யம் நாபி த³ர்ஶநம் ॥ 25॥

சிந்மாத்ரம் சைத்யரஹிதமநந்தமஜரம் ஶிவம் ॥ 26॥
சைத்யாநுபாதரஹிதம் ஸாமாந்யேந ச ஸர்வக³ம் ॥ 27॥
அநாமயமநாபா⁴ஸமநாமகமகாரணம் ॥ 28॥
மநோவசோப்⁴யாமக்³ராஹ்யம் பூர்ணாத்பூர்ணம் ஸுகா²த்ஸுக²ம் ॥ 29॥
த்³ரஷ்ட்ரு’த³ர்ஶநத்³ரு’ஶ்யாதி³வர்ஜிதம் ததி³த³ம் பத³ம் ॥ 30॥
ஶுத்³த⁴ம் ஸூக்ஷ்மம் நிராகாரம் நிர்விகாரம் நிரஞ்ஜநம் ॥ 31॥
அப்ரமாணமநிர்தே³ஶ்யமப்ரமேயமதீந்த்³ரியம் ॥ 32॥
நிர்லேபகம் நிராபாயம் கூடஸ்த²மசலம் த்⁴ருவம் ॥ 33॥
ஸத்³க⁴நம் சித்³க⁴நம் நித்யமாநந்த³க⁴நமவ்யயம் ॥ 34॥
ப்ரத்யகே³கரஸம் பூர்ணமநந்தம் விஶ்வதோமுக²ம் ॥ 35॥
அஹேயமநுபாதே³யமநாதே³யமநாஶ்ரயம் ॥ 36॥
ஶுத்³த⁴ம் பு³த்³த⁴ம் ஸதா³முக்தமநாமகமரூபகம் ॥ 37॥
ஸங்கல்பஸங்க்ஷயவஶாத்³க³லிதே து சித்தே ஸம்ஸாரமோஹமிஹிகா க³லிதா
ப⁴வந்தி ॥ 38॥
ஸ்வச்ச²ம் விபா⁴தி ஶரதீ³வ க²மாக³தாயாம் சிந்மாத்ரமேகமஜமாத்³யமநந்தமந்த: ॥
39॥
இதி ஸார்தா⁴ந்திகநபும்ஸகலிங்க³ஸ்வரூபவாக்யாந்யேகோநசத்வாரிம்ஶத் ॥39॥

சதுர்த³ஶம் ப்ரகரணம் ஸமாப்தம் ।

15 அத²ஸார்தா⁴ந்திகாத்மஸ்வரூபமஹாவாக்யாநி । (40)

ஆகாஶோ ஹ வை நாம நாமரூபயோர்நிர்வஹிதா தே யத³ந்தரா தத்³ப்³ரஹ்ம
தத³ம்ரு’தம் ஸ ஆத்மா ॥ 1॥
இத³ம் ஸர்வம் யத³யமாத்மா ॥ 2॥
சிதே³கரஸோ ஹ்யயமாத்மா ॥ 3॥
அதோ ஹ்யயமாத்மா ॥ 4॥
அநுஜ்ஞாதா ஹ்யயமாத்மா ॥ 5॥

அநுஜ்ஞைகரஸோ ஹ்யயமாத்மா ॥ 6॥
அவிகல்போ ஹ்யயமாத்மா ॥ 7॥
தே³ஹாதே:³ பரதரத்வாத்³ப்³ரஹ்மைவ பரமாத்மா ॥ 8॥
அக²ண்டை³கரஸோ ஹ்யயமாத்மா ॥ 9॥
நிர்கு³ண:ஸாக்ஷீபூ⁴தோ நிஷ்க்ரியோ நிரவயவாத்மா ॥ 10॥
விரஜ: பர ஆகாஶாத³ஜ ஆத்மா மஹாந் த்⁴ருவ: ॥ 11॥
ஏகோ தே³வ:ஸர்வபூ⁴தேஷு கூ³ட: ⁴ ஸர்வவ்யாபீ ஸர்வபூ⁴தாந்தராத்மா ॥ 12॥
நி:ஶப்³த³ம் பரமம் ப்³ரஹ்ம பரமாத்மா ஸமீர்யதே ॥ 13॥
ஸகலே நிஷ்கலே பா⁴வே ஸர்வத்ராத்மாவ்யவஸ்தி²த: ॥ 14॥
ஸர்வதா³ஸர்வக்ரு’த்ஸர்வ: பரமாத்மேத்யுதா³ஹ்ரு’த: ॥ 15॥
அநாத்³யந்தாவபா⁴ஸாத்மா பரமாத்மேஹ வித்³யதே ॥ 16॥
நித்ய:ஸர்வக³தோ ஹ்யாத்மா கூடஸ்தோ² தோ³ஷவர்ஜித: ॥ 17॥
தத்பர: பரமாத்மா ச ஶ்ரீராம: புருஷோத்தம: ॥ 18॥
ஸர்வகாரணகார்யாத்மா கார்யகாரணவர்ஜித: ॥ 19॥
ஸர்வாதீதஸ்வபா⁴வாத்மா நாதா³ந்தர்ஜ்யோதிரேவ ஸ: ॥ 20॥
நிர்விகல்பஸ்வரூபாத்மா ஸவிகல்பவிவர்ஜித: ॥ 21॥
ஸதா³ஸமாதி⁴ஶூந்யாத்மா ஆதி³மத்⁴யாந்தவர்ஜித: ॥ 22॥
ப்ரஜ்ஞாநவாக்யஹீநாத்மா அஹம் ப்³ரஹ்மாஸ்மிவர்ஜித: ॥ 23॥
தத்த்வமஸ்யாதி³ஹீநாத்மா அயமாத்மேத்யபா⁴வக: ॥ 24॥
ஓங்காரவாச்யஹீநாத்மா ஸர்வவாச்யவிவர்ஜித: ॥ 25॥
ஸர்வத்ர பூர்ணரூபாத்மா ஸர்வத்ராத்மாவஶேஷக: ॥ 26॥
ஶுத்³த⁴சைதந்யரூபாத்மா ஸர்வஸித்³தி⁴விவர்ஜித: ॥ 27॥
ஆநந்தா³த்மா ப்ரியோ ஹ்யாத்மா மோக்ஷாத்மா ப³ந்த⁴வர்ஜித: ॥ 28॥
ஶூந்யாத்மா ஸூக்ஷ்மரூபாத்மா விஶ்வாத்மா விஶ்வஹீநக: ॥ 29॥

40 sanskritdocuments.org



மஹாவாக்யரத்நாவளீ

ஸத்தாமாத்ரஸ்வரூபாத்மா நாந்யத்கிஞ்சிஜ்ஜக³த்³ப⁴யம் ॥ 30॥
அபரிச்சி²ந்நரூபாத்மா அணுஸ்தூ²லாதி³வர்ஜித: ॥ 31॥
நாமரூபவிஹீநாத்மா பரஸம்வித்ஸுகா²த்மக: ॥ 32॥
ஸாக்ஷ்யஸாக்ஷித்வஹீநாத்மா கிஞ்சித்கிஞ்சிந்ந கிஞ்சந ॥ 33॥
முக்தாமுக்தஸ்வரூபாத்மா முக்தாமுக்தவிவர்ஜித: ॥ 34॥
த்³வைதாத்³வைதஸ்வரூபாத்மா த்³வைதாத்³வைதாதி³வர்ஜித: ॥ 35॥
நிஷ்கலாத்மா நிர்மலாத்மா பு³த்³த்⁴யாத்மா புருஷாத்மக: ॥ 36॥
ஆத்மேதிஶப்³த³ஹீநோ ய ஆத்மஶப்³தா³ர்த²வர்ஜித: ॥ 37॥
ஸச்சிதா³நந்த³ஹீநோ ய ஏஷைவாத்மா ஸநாதந: ॥ 38॥
யஸ்ய கிஞ்சித்³ப³ஹிர்நாஸ்தி கிஞ்சித³ந்த: கியந்ந ச ॥ 39॥
யஸ்ய லிங்க³ம் ப்ரபஞ்சம் வா ப்³ரஹ்மைவாத்மா ந ஸம்ஶய: ॥ 40॥
இதி ஸார்தா⁴ந்திகாத்மஸ்வரூபவாக்யாநி சத்வாரிம்ஶத் ॥ 40॥

பஞ்சத³ஶம் ப்ரகரணம் ஸமாப்தம் ।

16 அத²ஸார்தா⁴ந்திகஸர்வஸ்வரூபவாக்யாநி ॥ (40)

ௐகார ஏவேத³ம் ஸர்வம் ॥ 1॥
ஸ ஏவாத⁴ஸ்தாத்ஸ உபரிஷ்டாத்ஸ பஶ்சாத்ஸ புரஸ்தாத்ஸ

த³க்ஷிணத:ஸ உத்தரத:ஸ ஏவேத³ம் ஸர்வம் ॥ 2॥
அஹமேவாத⁴ஸ்தாத³ஹமுபரிஷ்டாத³ஹம் பஶ்சாத³ஹம்

புரஸ்தாத³ஹம் த³க்ஷிணதோ।ஆஹமுத்தரதோ।ஆஹமேவேத³ம் ஸர்வம் ॥ 3॥
ஆத்மைவாத⁴ஸ்தாதா³த்மோபரிஷ்டாதா³த்மா பஶ்சாதா³த்மா

புரஸ்தாதா³த்மா த³க்ஷிணத ஆத்மோத்தரத ஆத்மைவேத³ம் ஸர்வம் ॥ 4॥
ஆத்மைவேத³மம்ரு’தமித³ம் ப்³ரஹ்மேத³ம் ஸர்வம் ॥ 5॥
ஏதத்³ப்³ரஹ்மைதத்ஸர்வம் ॥ 6॥
நாராயண ஏவேத³ம் ஸர்வம் ॥ 7॥
ஸச்சிதா³நந்த³ரூபமித³ம் ஸர்வம் ॥ 8॥

ஸத்தாமாத்ரம் ஹீத³ம் ஸர்வம் ॥ 9॥
மத்ஸ்வரூபமேவேத³ம் ஸர்வம் ॥ 10॥
ஸ ஏவ ஸர்வம் யத்³பூ⁴தம் யச்ச ப⁴வ்யம் ஸநாதநம் ॥ 11॥
ஸ்வயம் ப்³ரஹ்மா ஸ்வயம் விஷ்ணு:ஸ்வயமிந்த்³ர:ஸ்வயம் ஶிவ: ॥ 12॥
ஸ்வயம் விஶ்வமித³ம் ஸர்வம் ஸ்வஸ்மாத³ய்ந்யந்ந கிஞ்சந ॥ 13॥
மருபூ⁴மௌ ஜலம் ஸர்வம் மருபூ⁴மாத்ரமேவ தத் ॥ 14॥
ஜக³த்த்ரயமித³ம் ஸர்வம் சிந்மாத்ரம் ஸ்வவிசாரத: ॥ 15॥
ப⁴வவர்ஜிதசிந்மாத்ரம் ஸர்வம் சிந்மாத்ரமேவ ஹி ॥ 16॥
யத்கிஞ்சித்³யந்ந கிஞ்சிச்ச ஸர்வம் சிந்மாத்ரமேவ ஹி ॥ 17॥
அக²ண்டை³கரஸம் ஸர்வம் யத்³யச்சிந்மாத்ரமேவ ஹி ॥ 18॥
பூ⁴தம் ப⁴வ்யம் ப⁴விஷ்யச்ச ஸர்வம் சிந்மாத்ரமேவ ஹி ॥ 19॥
ஜ்ஞாதா சிந்மாத்ரரூபஶ்ச ஸர்வம் சிந்மாத்ரமேவ ஹி ॥ 20॥
யச்ச யாவச்ச தூ³ரஸ்த²ம் ஸர்வம் சிந்மாத்ரமேவ ஹி ॥ 21॥
சிந்மாத்ராந்நாஸ்தி லக்ஷ்யம் ச ஸர்வம் சிந்மாத்ரமேவ ஹி ॥ 22॥
ஆத்மநோऽந்யா க³திர்நாஸ்தி ஸர்வமாத்மமயம் ஜக³த் ॥ 23॥
ஆத்மநோऽந்யத்துஷம் நாஸ்தி ஸர்வமாத்மமயம் ஜக³த் ॥ 24॥
ஸர்வமாத்மைவ ஶுத்³தா⁴த்மா ஸர்வம் சிந்மாத்ரமத்³வயம் ॥ 25॥
ஸர்வம் ச க²ல்வித³ம் ப்³ரஹ்ம நித்யசித்³க⁴நமக்ஷதம் ॥ 26॥
ஸமஸ்தம் க²ல்வித³ம் ப்³ரஹ்ம ஸர்வமாத்மேத³மாததம் ॥ 27॥
ந த்வம் நாஹம் ந சாந்யம் வா ஸர்வம் ப்³ரஹ்மைவ கேவலம் ॥ 28॥
ந தத³ஸ்தி ந யத்ராஹம் ந தத³ஸ்தி ந தந்மயம் ॥ 29॥
கிமந்யத³பி⁴வாஞ்சா²மி ஸர்வம் ஸச்சிந்மயம் ததம் ॥ 30॥
ப்⁴ராந்திரப்⁴ராந்திர்நாஸ்த்யேவ ஸர்வம் ப்³ரஹ்மைவ கேவலம் ॥ 31॥
ந தே³ஹோ ந ச கர்மாணி ஸர்வம் ப்³ரஹ்மைவ கேவலம் ॥ 32॥

லக்ஷணாத்ரயவிஜ்ஞாநம் ஸர்வம் ப்³ரஹ்மைவ கேவலம் ॥ 33॥
ஜக³ந்நாம்நாசிதா³பா⁴தி ஸர்வம் ப்³ரஹ்மைவ கேவலம் ॥ 34॥
ப்³ரஹ்மமாத்ரமித³ம் ஸர்வம் ப்³ரஹ்ம மாத்ரமஸந்ந ஹி ॥ 35॥
ப்³ரஹ்மமாத்ரம் வ்ரதம் ஸர்வம் ப்³ரஹ்மமாத்ரம் ரஸம் ஸுக²ம் ॥ 36॥
ப்³ரஹ்மமாத்ரம் ஶ்ருதம் ஸர்வம் ஸ்வயம் ப்³ரஹ்மைவ கேவலம் ॥ 37॥
ப்³ரஹ்மைவ ஸர்வம் சிந்மாத்ரம் ப்³ரஹ்மமாத்ரம் ஜக³த்த்ரயம் ॥ 38॥
ஸர்வம் ப்ரஶாந்தமஜமேகமநாதி³மத்⁴யமாபா⁴ஸ்வரம்ஸ்வத³நமாத்ரமசைத்யமசிஹ்நம்
॥ 39॥
ஸர்வம் ப்ரஶாந்தமிதி ஶப்³த³மயீ ச த்³ரு’ஷ்டிர்போ³தா⁴ர்த⁴மேவ ஹி முதை⁴வ
ததோ³மிதீத³ம் ॥ 40॥
இதி ஸார்தா⁴ந்திகஸர்வஸ்வரூபவாக்யாநி சத்வாரிம்ஶத் ॥ 40॥

ஷோட³ஶம் ப்ரகரணம் ஸமாப்தம் ।

17 அத²ஸார்தா⁴ந்திகப்³ரஹ்மஸ்வரூபவாக்யாநி । (94)

ஸர்வம் ஹ்யேதத்³ ப்³ரஹ்ம ॥ 1॥
அயமாத்மா ப்³ரஹ்ம ॥ 2॥
ஸத்யம் ஜ்ஞாநமநந்தம் ப்³ரஹ்ம ॥ 3॥
ப்ரஜ்ஞா ப்ரதிஷ்டா² ப்ரஜ்ஞாநம் ப்³ரஹ்ம ॥ 4॥
ததே³தத்³ப்³ரஹ்மாऽபூர்வமநபரமநந்தரமபா³ஹ்யமயமாத்மா ப்³ரஹ்ம ஸர்வாநுபூ: ⁴ ॥
5॥
விஜ்ஞாநமாநந்த³ம் ப்³ரஹ்ம ॥ 6॥
அஜரோऽமரோऽம்ரு’தோऽப⁴யோ ப்³ரஹ்மாப⁴யம் வை ப்³ரஹ்ம ॥ 7॥
ஸர்வபூ⁴தஸ்த²மேகம் நாராயணம் காரணம்புருஷமகாரணம் பரம் ப்³ரஹ்மோம் ॥ 8॥
ஸ்வயம் ப்ரகாஶ:ஸ்வயம் ப்³ரஹ்ம ॥ 9॥
ததே³தத³த்³வயம் ஸ்வயம்ப்ரகாஶமஹாநந்த³மாத்மைவைதத³ப⁴ய-

மம்ரு’தமேதத்³ப்³ரஹ்ம ॥ 10॥
ஸதே³வ புரஸ்தாத்ஸித்³த⁴ம் ப்³ரஹ்ம ॥ 11॥
ஆகாஶவத்ஸூக்ஷ்மம் கேவலஸத்தாமாத்ரஸ்வபா⁴வம் பரம் ப்³ரஹ்ம ॥ 12॥
அத்³விதீயமகி²லோபாதி⁴விநிர்முக்தம் தத்ஸகலஶக்த்யுபப்³ரு’ம்ஹிதமநாத்³யநந்தம்

நித்யம் ஶிவம் ஶாந்தம் நிர்கு³ணமித்யாதி³வாச்யமநிர்வாச்யம் சைதந்யம் ப்³ரஹ்ம
॥ 13॥
ஏகமேவாத்³விதீயம் ப்³ரஹ்ம ॥ 14॥
ஸர்வதா³நவச்சி²ந்நம் பரம் ப்³ரஹ்ம ॥ 15॥
ஸச்சிதா³நந்த³தேஜ:ரூபம் தாரகம் ப்³ரஹ்ம ॥ 16॥
தந்நித்யமுக்தமவிக்ரியம்ஸத்யஜ்ஞாநாநந்தாநந்த³பரிபூர்ணம்ஸநாதநமேகமேவாத்³விதீயம்
ப்³ரஹ்ம ॥ 17॥
சித்ஸ்வரூபம் நிரஞ்ஜநம் பரம் ப்³ரஹ்ம ॥ 18॥
தத்த்வம்பத³லக்ஷ்யம் ப்ரத்யக³பி⁴ந்நம் ப்³ரஹ்ம ॥ 19॥
அக²ண்டா³ர்த²ம் பரம் ப்³ரஹ்ம ॥ 20॥
ஸர்வகாலாபா³தி⁴தம் ப்³ரஹ்ம ॥ 21॥
ஸகு³ணநிர்கு³ணஸ்வரூபம் ப்³ரஹ்ம ॥ 22॥
ஆதி³மத்⁴யாந்தஶூந்யம் ப்³ரஹ்ம ॥ 23॥
மாயாதீதகு³ணாதீதம் ப்³ரஹ்ம ॥ 24॥
அநந்தமப்ரமேயாக²ண்ட³பரிபூர்ணம் ப்³ரஹ்ம ॥ 25॥
அத்³விதீயபரமாநந்த³நித்யஶுத்³த⁴பு³த்³த⁴முக்தஸத்யஸ்வரூபவ்யாபகாபி⁴ந்நாபரிச்சி²ந்நம்
ப்³ரஹ்ம ॥ 26॥
ஸச்சிதா³நந்த³ஸ்வப்ரகாஶம் ப்³ரஹ்ம ॥ 27॥
மநோவாசாமகோ³சரம் ப்³ரஹ்ம ॥ 28॥
தே³ஶத: காலதோ வஸ்துத: பரிச்சே²த³ரஹிதம் ப்³ரஹ்ம ॥ 29॥
அகி²லப்ரமாணாகோ³சரம் ப்³ரஹ்ம ॥ 30॥

துரீயம் நிராகாரமேகம் ப்³ரஹ்ம ॥ 31॥
அத்³வைதமநிர்வாச்யம் ப்³ரஹ்ம ॥ 32॥
ஶிவம் ப்ரஶாந்தமம்ரு’தம் ச பரம் ப்³ரஹ்ம ॥ 33॥
யதே³கமக்ஷரம் நிஷ்க்ரியம் ஶிவம் ஸந்மாத்ரம் பரம் ப்³ரஹ்ம ॥ 34॥
அஸாவாதி³த்யோ ப்³ரஹ்ம ॥ 35॥
ௐமித்யேதத³க்ஷரம் பரம் ப்³ரஹ்ம ॥ 36॥
ப்³ரஹ்மைவேத³மம்ரு’தம் புரஸ்தாத்³ப்³ரஹ்ம பஶ்சாத்³ப்³ரஹ்ம த³க்ஷிணதஶ்சோத்தரேண
॥ 37॥
அத⁴ஶ்சோர்த்⁴வம் ப்ரஸ்ரு’தம் ப்³ரஹ்மைவேத³ம் விஶ்வமித³ம் வரிஷ்ட²ம் ॥ 38॥
ததே³வ நிஷ்கலம் ப்³ரஹ்ம நிர்விகல்பம் நிரஞ்ஜநம் ॥ 39॥
சைதந்யமேகம் ப்³ரஹ்மாத: ப்ரஜ்ஞாநம் ப்³ரஹ்ம மய்யபி ॥ 40॥
ப்³ரஹ்மஶப்³தே³ந தத்³ப்³ரஹ்ம ஸ்வப்ரகாஶாத்மரூபகம் ॥ 41॥
ஏதத்³பா⁴வவிநிர்முக்தம் தத்³ப்³ரஹ்ம ப்³ரஹ்ம தத்பரம் ॥ 42॥
சிந்மாத்ராத்பரமம் ப்³ரஹ்ம சிந்மாத்ராந்நாஸ்தி கோऽபி ஹி ॥ 43॥
அக²ண்டை³கரஸம் ப்³ரஹ்ம சிந்மாத்ராந்ந ஹி வித்³யதே ॥ 44॥
ஸதோ³தி³தம் பரம் ப்³ரஹ்ம ஜ்யோதிஷாமுத³யோ யத: ॥ 45॥
யஸ்மிந்ப்ரலீயதே ஶப்³த³ஸ்தத்பரம் ப்³ரஹ்ம கீ³யதே ॥ 46॥
ஸர்வஶக்தி பரம் ப்³ரஹ்ம நித்யமாபூர்ணமத்³வயம் ॥ 47॥
ஸத்தா ஸர்வபதா³ர்தா²நாம் க³ம்யம் ப்³ரஹ்மாபி⁴த⁴ம் பத³ம் ॥ 48॥
பரம் ப்³ரஹ்ம பரம் ஸத்த்வம் ஸச்சிதா³நந்த³லக்ஷணம் ॥ 49॥
அக்ஷரம் பரமம் ப்³ரஹ்ம நிர்விஶேஷம் நிரஞ்ஜநம் ॥ 50॥
ப்³ரஹ்மைவைகமநாத்³யந்தமப்³தி⁴வத்ப்ரவிஜ்ரு’ம்ப⁴தே ॥ 51॥
ந கிஞ்சித்³பா⁴வநாகாரம் யத்தத்³ப்³ரஹ்ம பரம் விது:³ ॥ 52॥
ஏகமேவாத்³வயம் ப்³ரஹ்ம நேஹ நநாஸ்தி கிஞ்சந ॥ 53॥
ப்³ரஹ்மைவ வித்³யதே ஸாக்ஷாத்³வஸ்துதோऽவஸ்துதோऽபி ச ॥ 54॥

தத்³வித்³யாவிஷயம் ப்³ரஹ்ம ஸத்யஜ்ஞாநஸுகா²த்³வயம் ॥ 55॥
ஶாந்தம் ச தத³தீதம் ச பரம் ப்³ரஹ்ம தது³ச்யதே ॥ 56॥
அநுபூ⁴திபரம் தஸ்மாத்ஸாரம் ப்³ரஹ்மேதி கத்²யதே ॥ 57॥
யதி³த³ம் ப்³ரஹ்ம புச்சா²க்²யம் ஸத்யஜ்ஞாநாத்³வயாத்மகம் ॥ 58॥
ஸத்³ரூபம் பரமம் ப்³ரஹ்ம த்ரிபரிச்சே²த³வர்ஜிதம் ॥ 59॥
தத்³ப்³ரஹ்மாநந்த³மத்³வந்த்³வம் நிர்கு³ணம் ஸத்யசித்³க⁴நம் ॥ 60॥
ஸர்வாதி⁴ஷ்டா²நமத்³வந்த்³வம் பரம் ப்³ரஹ்ம ஸநாதநம் ॥ 61॥
ப்ரஜ்ஞாநமேவ தத்³ப்³ரஹ்ம ஸத்யப்ரஜ்ஞாநலக்ஷணம் ॥ 62॥
அஸ்தீத்யுக்தே ஜக³த்ஸர்வம் ஸத்³ரூபம் ப்³ரஹ்ம தத்³ப⁴வேத் ॥ 63॥
பா⁴தீத்யுக்தே ஜக³த்ஸர்வம் பா⁴நம் ப்³ரஹ்மைவ கேவலம் ॥ 64॥
ப்³ரஹ்மமாத்ரம் சிதா³காஶம் ஸச்சிதா³நந்த³மத்³வயம் ॥ 65॥
ப்³ரஹ்மணோऽந்யதரந்நாஸ்தி ப்³ரஹ்மணோऽந்யஜ்ஜக³ந்ந ச ॥ 66॥
ப்³ரஹ்மணோऽந்யத³ஹம் நாஸ்மி ப்³ரஹ்மணோऽந்யத்ப²லம் ந ஹி ॥ 67॥
ப்³ரஹ்மணோऽந்யத்த்ரு’ணம் நாஸ்தி ப்³ரஹ்மணோऽந்யத்பத³ம் ந ஹி ॥ 68॥
ப்³ரஹ்மணோऽந்யத்³கு³ருர்நாஸ்தி ப்³ரஹ்மணோऽந்யத³ஸத்³வபு: ॥ 69॥
நித்யாநந்த³மயம் ப்³ரஹ்ம கேவலம் ஸர்வதா³ஸ்வயம் ॥ 70॥
பீ³ஜம் மாயாவிநிர்முக்தம் பரம் ப்³ரஹ்மேதி கீர்த்யதே ॥ 71॥
மத்³ரூபமத்³வயம் ப்³ரஹ்ம ஆதி³மத்⁴யாந்தவர்ஜிதம் ॥ 72॥
ஸர்வத்ராவஸ்தி²தம் ஶாந்தம் சித்³ப்³ரஹ்மேத்யநுபூ⁴யதே ॥ 73॥
ஸித்³தா⁴ந்தோऽத்⁴யாத்மஶாஸ்த்ராணாம் ஸர்வாபஹ்நவ ஏவ ஹி ॥ 74॥
நாவித்³யாஸ்தீஹ நோ மாயா ஶாந்தம் ப்³ரஹ்மேத³மக்லமம் ॥ 75॥
ஸ்வாத்மந்யாரோபிதாஶேஷாபா⁴ஸவஸ்துநிராஸத: ॥ 76॥
ஸ்வயமேவ பரம் ப்³ரஹ்ம பூர்ணமத்³வயமக்ரியம் ॥ 77॥
ராம ஏவ பரம் ப்³ரஹ்ம ராம ஏவ பரம் தப: ॥ 78॥

ராம ஏவ பரம் தத்த்வம் ஶ்ரீராமோ ப்³ரஹ்மதாரகம் ॥ 79॥
சித்³ரூபமாத்ரம் ப்³ரஹ்மைவ ஸச்சிதா³நந்த³மத்³வயம் ॥ 80॥
ரு’தம் ஸத்யம் பரம் ப்³ரஹ்ம ஸர்வஸம்ஸாரபே⁴ஷஜம் ॥ 81॥
ப்³ரஹ்ம சித்³ப்³ரஹ்ம பு⁴வநம் ப்³ரஹ்ம பூ⁴தபரம்பரா ॥ 82॥
ப்³ரஹ்மாஹம் ப்³ரஹ்மசிச்ச²த்ருர்ப்³ரஹ்ம சிந்மித்ரபா³ந்த⁴வா: ॥ 83॥
ப்³ரஹ்மரூபதயா ப்³ரஹ்ம கேவலம் ப்ரதிபா⁴ஸதே ॥ 84॥
ஜக³த்³ரூபதயாப்யேதத்³ப்³ரஹ்மைவ ப்ரதிபா⁴ஸதே ॥ 85॥
வித்³யாவித்³யாதி³பே⁴தே³ந பா⁴வாபா⁴வாதி³பே⁴த³த: ॥ 86॥
கு³ருஶிஷ்யாதி³பே⁴தே³ந ப்³ரஹ்மைவ ப்ரதிபா⁴ஸதே ॥ 87॥
இத³ம் ப்³ரஹ்ம பரம் ப்³ரஹ்ம ஸத்யம் ப்³ரஹ்ம ப்ரபு⁴ர்ஹி ஸ: ॥ 88॥
காலோ ப்³ரஹ்ம கலா ப்³ரஹ்ம ஸுக²ம் ப்³ரஹ்ம ஸ்வயம்ப்ரப⁴ம் ॥ 89॥
ஏகம் ப்³ரஹ்ம த்³வயம் ப்³ரஹ்ம மோஹோ ப்³ரஹ்ம ஶமாதி³கம் ॥ 90॥
தோ³ஷோ ப்³ரஹ்ம கு³ணோ ப்³ரஹ்ம த³ம: ஶாந்தம் விபு: ⁴ ப்ரபு:⁴ ॥ 91॥
லோகோ ப்³ரஹ்ம கு³ருர்ப்³ரஹ்ம ஶிஷ்யோ ப்³ரஹ்ம ஸதா³ஶிவ: ॥ 92॥
பூர்வம் ப்³ரஹ்ம பரம் ப்³ரஹ்ம ஶுத்³த⁴ம் ப்³ரஹ்ம ஶுபா⁴ஶுப⁴ம் ॥ 93॥
ஜீவ ஏவ ஸதா³ ப்³ரஹ்ம ஸ்வயம் ப்³ரஹ்ம ஸநாதநம் ॥ 94॥
இதி ஸார்தா⁴ந்திகப்³ரஹ்மஸ்வரூபவாக்யாநி சதுர்நவதி: ॥ 94॥

ஸப்தத³ஶம் ப்ரகரணம் ஸமாப்தம் ।

18 அத²ஸார்தா⁴ந்திகாவஶிஷ்டவாக்யாநி । (36)

ஸர்வவிஶேஷம் நேதிநேதீதி விஹாய யத³வஶிஷ்யதே தத³த்³வயம் ப்³ரஹ்ம ॥ 1॥
ஜீவபா⁴வஜக³த்³பா⁴வபா³தே⁴ ப்ரத்யக³பி⁴ந்நம் ப்³ரஹ்மைவாவஶிஷ்யதே ॥ 2॥
பூர்ணமத:³ பூர்ணமித³ம் பூர்ணாத்பூர்ணமுத³ச்யதே ॥ 3॥
பூர்ணஸ்ய பூர்ணமாதா³ய பூர்ணமேவாவஶிஷ்யதே ॥ 4॥

கார்யோபாதி⁴ரயம் ஜீவ: காரணோபாதி⁴ரீஶ்வர: ॥ 5॥
கார்யகாரணதாம் ஹித்வா பூர்ணபோ³தோ⁴ऽவஶிஷ்யதே ॥ 6॥
தத:ஸ்திமிதக³ம்பீ⁴ரம் ந தேஜோ ந தமஸ்ததம் ॥ 7॥
அநாக்²யமநபி⁴வ்யக்தம் ஸத்கிஞ்சித³வஶிஷ்யதே ॥ 8॥
ஸங்கல்பமநஸீ பி⁴ந்நே ந கதா³சந கேநசித் ॥ 9॥
ஸங்கல்பஜாதே க³லிதே ஸ்வரூபமவஶிஷ்யதே ॥ 10॥
மஹாப்ரலயஸம்பத்தௌ ஹ்யஸத்தாம் ஸமுபாக³தே ॥ 11॥
அஶேஷத்³ரு’ஶ்யே ஸர்கா³தௌ³ ஶாந்தமேவாவஶிஷ்யதே ॥ 12॥
கே²தோ³ல்லாஸவிலாஸேஷு ஸ்வாத்மகர்த்ரு’தயாநயா ॥ 13॥
ஸ்வஸங்கல்பே க்ஷயம் யாதே ஸமதைவாவஶிஷ்யதே ॥ 14॥
ஸமதா ஸர்வபா⁴வேஷு யாஸௌ ஸத்யபரா ஸ்தி²தி: ॥ 15॥
பரமாம்ரு’தநாம்நீ ஸா ஸமதைவாவஶிஷ்யதே ॥ 16॥
காலத்ரயமுபேக்ஷித்வா ஹீநாயாஶ்சைத்யப³ந்த⁴நை: ॥ 17॥
சிதஶ்சைத்யநுபேக்ஷித்ர்யா:ஸமதைவாவஶிஷ்யதே ॥ 18॥
ஸா ஹி வாசாமக³ம்யத்வாத³ஸத்தாமிவ ஶாஶ்வதீம் ॥ 19॥
நைராத்ம்யஸித்³தா⁴ந்தத³ஶாமுபயாதேऽவஶிஷ்யதே ॥ 20॥
யாவத்³யாவந்முநிஶ்ரேஷ்ட²ஸ்வயம் ஸந்த்யஜ்யதேऽகி²லம் ॥ 21॥
தாவத்தாவத்பராலோக: பரமாத்மைவ ஶிஷ்யதே ॥ 22॥
அப்⁴யாஸேந பரிஸ்பந்தே³ ப்ராணாநாம் க்ஷயமாக³தே ॥ 23॥
மந: ப்ரஶமமாயாதி நிர்வாணமவஶிஷ்யதே ॥ 24॥
ஜ்ஞேயவஸ்துபரித்யாகே³ விலயம் யாதி மாநஸம் ॥ 25॥
மாநஸே விலயம் யாதே கைவல்யமவஶிஷ்யதே ॥ 26॥
யதோ வாசோ நிவர்தந்தே விகல்பகலநாந்விதா: ॥ 27॥
விகல்பஸங்க்ஷயாஜ்ஜந்தோ: பத³ம் தத³வஶிஷ்யதே ॥ 28॥

சித்³வ்யோமைவ கிலாஸ்தீஹ பராபரவிவர்ஜிதம் ॥ 29॥
ஸர்வத்ராஸம்ப⁴வச்சைத்யம் யத்கல்பாந்தேऽவஶிஷ்யதே ॥ 30॥
பஞ்சரூபபரித்யாகா³த³ர்த²ரூபப்ரஹாணத: ॥ 31॥
அதி⁴ஷ்டா²நம் பரம் தத்த்வமேகம் ஸச்சி²ஷ்யதே மஹத் ॥ 32॥
ஸர்வவேதா³ந்தஸித்³தா⁴ந்தஸாரம் வச்மி யதா²ர்த²த: ॥ 33॥
ஸ்வயம் ம்ரு’த்வா ஸ்வயம் பூ⁴த்வா ஸ்வயமேவாவஶிஷ்யதே ॥ 34॥
அஶப்³த³மஸ்பர்ஶமரூபமவ்யயம் ததா²ऽரஸம் நித்யமக³ந்த⁴வச்ச யத் ॥ 35॥
அநாத்³யநந்தம் மஹத: பரம் த்⁴ருவம் ததே³வ ஶிஷ்யத்யமலம் நிராமயம் ॥ 36॥
இதி ஸார்தா⁴ந்திகாவஶிஷ்டவாக்யாநி ஷட்த்ரிம்ஶத் ॥36॥
அஷ்டாத³ஶம் ப்ரகரணம் ஸமாப்தம் ।

19 அத²ஸார்தா⁴ந்திகப²லவாக்யாநி । (40)

ஸ யோ ஹ வை தத்பரமம் ॥ 1॥
ப்³ரஹ்ம வேத³ ப்³ரஹ்மைவ ப⁴வதி ॥ 2॥
ப்³ரஹ்மவிதா³ப்நோதி பரம் ॥ 3॥
ப்³ரஹ்மஸம்ஸ்தோ²ऽம்ரு’தத்வமேதி ॥ 4॥
தரதி ஶோகமாத்மவித் ॥ 5॥
ய ஏவம் வேதா³ஹம் ப்³ரஹ்மாஸ்மீதி ஸ இத³ம் ஸர்வம் ப⁴வதி ॥ 6॥
ஸ ஏஷ விஸுக்ரு’தோ விது³ஷ்க்ரு’தோ ப்³ரஹ்மவித்³வித்³வாந்ப்³ரஹ்மைவாபி⁴ப்ரைதி
॥ 7॥
தத்³ப்³ரஹ்மைவாஹமஸ்மீதி ப்³ரஹ்ம ப்ரணவமநுஸ்மரந் ப்⁴ரமரகீடந்யாயேந

ஶரீரத்ரயமுத்ஸ்ரு’ஜ்ய ஸந்ந்யாஸேநைவ தே³ஹத்யாக³ம் கரோதி ஸ
க்ரு’தக்ரு’த்யோ ப⁴வதி ॥ 8॥
தமேவ ஜ்ஞாத்வா வித்³வாந் ம்ரு’த்யுமுகா²த் ப்ரமுச்யதே ॥ 9॥
ததே³வம் வித்³வாம்ஸ இஹைவாம்ரு’தா ப⁴வந்தி ॥ 10॥
அநாத்³யநந்தம் மஹத: பரம் த்⁴ருவம் நிசாய்ய தம் ம்ரு’த்யுமுகா²த்ப்ரமுச்யதே ॥ 11॥

யஜ்ஜ்ஞாத்வா முச்யதே ஜந்துரம்ரு’தத்வம் ச க³ச்ச²தி ॥ 12॥
யதா³ பஶ்ய: பஶ்யதே ருக்மவர்ணம் கர்தாரமீஶம் புருஷம் ப்³ரஹ்மயோநிம் ॥ 13॥
ததா³ வித்³வாந்புண்யபாபே விதூ⁴ய நிரஞ்ஜந: பரமம் ஸாம்யமுபைதி ॥ 14॥
ஏதத்³யோ வேத³ நிஹிதம் கு³ஹாயாம் ஸோऽவித்³யாக்³ரந்தி²ம் விகிரதீஹ ஸோம்ய ॥
15॥
பி⁴த்³யதே ஹ்ரு’த³யக்³ரந்தி²ஶ்சி²த்³யந்தே ஸர்வஸம்ஶயா: ॥ 16॥
க்ஷீயந்தே சாஸ்ய கர்மாணி தஸ்மிந்த்³ரு’ஷ்டே பராவரே ॥ 17॥
யதா² நத்³ய:ஸ்யந்த³மாநா:ஸமுத்³ரேऽஸ்தம் க³ச்ச²ந்தி நாமரூபே விஹாய ॥ 18॥
ததா² வித்³வாந்நாமரூபாத்³விமுக்த: பராத்பரம் புருஷமுபைதி தி³வ்யம் ॥ 19॥
ஜ்ஞாத்வா தம் ம்ரு’த்யுமத்யேதி நாந்ய: பந்தா² விமுக்தயே ॥ 20॥
தத்³ப்³ரஹ்மாஹமிதி ஜ்ஞாத்வா ப்³ரஹ்ம ஸம்பத்³யதே த்⁴ருவம் ॥ 21॥
யத்ர யத்ர ம்ரு’தோ ஜ்ஞாநீ பரமாக்ஷரவித்ஸதா³ ॥ 22॥
பரப்³ரஹ்மணி லீயதே ந தஸ்யோத்க்ராந்திரிஷ்யதே ॥ 23॥
யத்³யத்ஸ்வாபி⁴மதம் வஸ்து தத்த்யஜந்மோக்ஷமஶ்நுதே ॥ 24॥
அஸங்கல்பநஶஸ்த்ரேண சி²ந்நம் சித்தமித³ம் யதா³ ॥ 25॥
ஸர்வம் ஸர்வக³தம் ஶாந்தம் ப்³ரஹ்ம ஸம்பத்³யதே ததா³ ॥ 26॥
ப்ரியேஷு ஸ்வேஷு ஸுக்ரு’தமப்ரியேஷு ச து³ஷ்க்ரு’தம் ॥ 27॥
விஸ்ரு’ஜ்ய த்⁴யாநயோகே³ந ப்³ரஹ்மாப்யேதி ஸநாதநம் ॥ 28॥
க⁴டாகாஶமிவாத்மாநம் விலயம் வேத்தி தத்த்வத: ॥ 29॥
ஸ க³ச்ச²தி நிராலம்ப³ம் ஜ்ஞாநாலோகம் ஸநாதநம் ॥ 30॥
த்ரு’ணாக்³ரேஷ்வம்ப³ரே பா⁴நௌ நரநாகா³மரேஷு ச ॥ 31॥
யஸ்திஷ்ட²தி ததே³வாஹமிதி மத்வா ந ஶோசதி ॥ 32॥
ஸர்வஸாக்ஷிணமாத்மாநம் வர்ணாஶ்ரமவிவர்ஜிதம் ॥ 33॥
ப்³ரஹ்மரூபதயா பஶ்யந்ப்³ரஹ்மைவ ப⁴வதி ஸ்வயம் ॥ 34॥

தத்³ப்³ரஹ்மாநந்த³மத்³வந்த்³வம் நிர்கு³ணம் ஸத்யசித்³க⁴நம் ॥ 35॥
விதி³த்வா ஸ்வாத்மநோ ரூபம் ந பி³பே⁴தி குதஶ்சந ॥ 36॥
வாஸநாம் ஸம்பரித்யஜ்ய மயி சிந்மாத்ரவிக்³ரஹே ॥ 37॥
யஸ்திஷ்ட²தி க³தஸ்நேஹ: ஸோऽஹம் ஸச்சித்ஸுகா²த்மக: ॥ 38॥
த³ர்ஶநாத³ர்ஶநே ஹித்வா ஸ்வயம் கேவலரூபத: ॥ 39॥
ய ஆஸ்தே கபிஶார்தூ³ல ப்³ரஹ்ம ந ப்³ரஹ்மவித்ஸ்வயம் ॥ 40॥
இதி ஸார்தா⁴ந்திகப²லவாக்யாநி சத்வாரிம்ஶத் ॥40॥

ஏகோநவிம்ஶம் ப்ரகரணம் ஸமாப்தம் ।

20 அத²ஸார்தா⁴ந்திகவிதே³ஹமுக்திவாக்யாநி ॥ (77)

விமுக்தஶ்ச விமுச்யதே ॥ 1॥
கு³ஹாக்³ரந்தி²ப்⁴யோ விமுக்தோऽம்ரு’தோ ப⁴வதி ॥ 2॥
அதா²காமயமாநோ யோऽகாமோ நிஷ்காம ஆத்மகாம ஆப்தகாமோ ந தஸ்ய

ப்ராணா உத்க்ராமந்த்யத்ரைவ ஸமவலீயந்தே ப்³ரஹ்மைவ ஸந்ப்³ரஹ்மாப்யேதி ॥
3॥
தத்³யதா²ऽஹி நிர்ல்வயநீ வல்மீகே ம்ரு’தா ப்ரத்யஸ்தா ஶயீதைவமேவேத³ம் ஶரீரம்

ஶேதேऽதா²யமஶரீரோऽம்ரு’த: ப்ராணோ ப்³ரஹ்மைவ தேஜ ஏவ ॥ 4॥
அஶரீரோ நிரிந்த்³ரியோऽப்ராணோऽதமா:ஸச்சிதா³நந்த³மாத்ர:ஸ ஸ்வராட் ப⁴வதி ॥
5॥
ப்ரு’தி²வ்யப்ஸு ப்ரலீயத ஆபோ ஜ்யோதிஷி லீயந்தே ஜ்யோதிர்வாயௌ விலீயதே
வாயுராகாஶ

ஆகாஶமிந்த்³ரியேஷ்விந்த்³ரியாணி தந்மாத்ரேஷு தந்மாத்ராணி பூ⁴தாதௌ³

விலீயந்தே
பூ⁴தாதி³ர்மஹதி விலீயதே மஹாநவ்யக்தே விலீயதே வ்யக்தமக்ஷரே

விலீயதேऽக்ஷரம்
தமஸி விலீயதே தம: பரே தே³வ ஏகீப⁴வதி பரஸ்தாந்ந ஸந்நாஸந்ந ஸத³ஸத்

॥ 6॥

ப்³ரஹ்மாண்ட³ம் தத்³க³தலோகாந்கார்யரூபாம்ஶ்ச காரணத்வம் ப்ராபயித்வா தத:
ஸூக்ஷ்மாங்க³ம் கர்மேந்த்³ரியாணி ப்ராணாஶ்சஜ்ஞாநேந்த்³ரியாண்யந்த:கரணசதுஷ்டயம்
சைகீக்ரு’த்ய ஸர்வாணி பௌ⁴திகாநி காரணே பூ⁴தபஞ்சகே ஸம்யோஜ்ய பூ⁴மிம்

ஜலே
ஜலம் வஹ்நௌ வஹ்நிம் வாயௌ வாயுமாகாஶே சாகாஶமஹங்காரே

சாஹங்காரம்
மஹதி மஹத³வ்யக்தே அவ்யக்தம் புருஷே க்ரமேண விலீயதே விராட்

ஹிரண்யக³ர்பே⁴ஶ்வரா
உபாதி⁴விலயாத்பரமாத்மநி லீயந்தே ॥ 7॥

ப்ராரப்³த⁴க்ஷயவஶாத்³தே³ஹத்ரயப⁴ங்க³ம் ப்ராப்யோபாதி⁴நிர்முக்தக⁴டாகாஶவத்பரிபூர்ணதா
விதே³ஹமுக்தி: ॥ 8॥

யதா³ஸர்வே ப்ரமுச்யந்தே காமா யேऽஸ்ய ஹ்ரு’தி³ ஶ்ரிதா: ॥ 9॥
அத² மர்த்யோऽம்ரு’தோ ப⁴வத்யத்ர ப்³ரஹ்ம ஸமஶ்நுதே ॥ 10॥
வேதா³ந்தவிஜ்ஞாநஸுநிஶ்சிதார்தா:² ஸந்ந்யாஸயோகா³த்³யதய: ஶுத்³த⁴ஸத்த்வா:
॥ 11॥
தே ப்³ரஹ்மலோகேஷு பராந்தகாலே பராம்ரு’தா: பரிமுச்யந்தி ஸர்வே ॥ 12॥
தஸ்யாபி⁴த்⁴யாநாத்³யோஜநாத்தத்த்வபா⁴வாத்³பூ⁴யஶ்சாந்தே விஶ்வமாயாநிவ்ரு’த்தி:
॥ 13॥
ஜீவந்முக்தபத³ம் த்யக்த்வா ஸ்வதே³ஹே காலஸாத்க்ரு’தே ॥ 14॥
விஶத்யதே³ஹமுக்தத்வம் பவநோऽஸ்பந்த³தாமிவ ॥ 15॥
ததஸ்தத்ஸம்ப³பூ⁴வாஸௌ யத்³கி³ராமப்யகோ³சரம் ॥ 16॥
யச்சூ²ந்யவாதி³நாம் ஶூந்யம் ப்³ரஹ்ம ப்³ரஹ்மவிதா³ம் ச யத் ॥ 17॥
விஜ்ஞாநமாத்ரம் விஜ்ஞாநவிதா³ம் யத³மலாத்மகம் ॥ 18॥
புருஷ:ஸாங்க்²யஸ்ரு’ஷ்டீநாமீஶ்வரோ யோக³வாதி³நாம் ॥ 19॥
ஶிவ:ஶைவாக³மஸ்தா²நாம் கால: காலைகவாதி³நாம் ॥ 20॥
யத்ஸர்வஶாஸ்த்ரஸித்³தா⁴ந்தம் யத்ஸர்வஹ்ரு’த³யாநுக³ம் ॥ 21॥
யத்ஸர்வம் ஸர்வக³ம் வஸ்து யத்தத்த்வம் தத³ஸௌ ஸ்தி²த: ॥ 22॥

யத³நுக்தமநிஷ்பந்த³ம் தீ³பகம் தேஜஸாமபி ॥ 23॥
ஸ்வாநுபூ⁴த்யைகமாநம் ச யத்தத்த்வம் தத³ஸௌ ஸ்தி²த: ॥ 24॥
யதே³கம் சாப்யநேகம் ச ஸாஞ்ஜநம் ச நிரஞ்ஜநம் ॥ 25॥
யத்ஸர்வம் சாப்யஸர்வம் ச யத்தத்த்வம் தத³ஸௌ ஸ்தி²த: ॥ 26॥
நிராநந்தோ³ऽபி ஸாநந்த:³ஸச்சாஸச்ச ப³பூ⁴வ ஸ: ॥ 27॥
ந சேதநோ ந ச ஜடோ³ ந சைவாஸந்ந ஸந்மய: ॥ 28॥
அஜமமரமநாத்³யமாத்³யமேகம் பத³மமலம் ஸகலம் ச நிஷ்கலம் ச ॥ 29॥
ஸ்தி²த இதி ஸ ததா³ நப: ⁴ஸ்வரூபாத³பி விமலாஸ்தி²திரீஶ்வரக்ஷணேந ॥ 30॥
வ்யபக³தகலநாகலங்கஶுத்³த: ⁴ ஸ்வயமமலாத்மநி பாவநே பதே³ऽஸௌ ॥ 31॥
ஸலிலகண இவாம்பு³தௌ⁴ மஹாத்மா விக³லிதவாஸநமேகதாம் ஜகா³ம ॥ 32॥
ஸம்ஶாந்தது:³க²மஜடா³த்மகமேகஸுப்தமாநந்த³மந்த²ரமபேதரஜஸ்தமோ யத் ॥
33॥
ஆகாஶகோஶதநவோऽதநவோ மஹாந்தஸ்மிந்பதே³க³லிதசித்தலவா ப⁴வந்தி ॥ 34॥
விதே³ஹமுக்த ஏவாஸௌ வித்³யதே நிஷ்கலாத்மக: ॥ 35॥
ஸமக்³ராக்³ர்யகு³ணாதா⁴ரமபி ஸத்த்வம் ப்ரலீயதே ॥ 36॥
விதே³ஹமுக்தௌ விமலே பதே³ பரமபாவநே ॥ 37॥
விதே³ஹமுக்திவிஷயே தஸ்மிந் ஸத்த்வக்ஷயாத்மகே ॥ 38॥
சித்தநாஶே விரூபாக்²யே ந கிஞ்சிதி³ஹ வித்³யதே ॥ 39॥
ந கு³ணா நாகு³ணாஸ்தத்ர ந ஶ்ரீர்நாஶ்ரீர்ந சைகதா ॥ 40॥
ஜீவந்நேவ ஸதா³முக்த: க்ரு’தார்தோ² ப்³ரஹ்மவித்தம: ॥ 41॥
உபாதி⁴நாஶாத்³ப்³ரஹ்மைவ ஸந்ப்³ரஹ்மாப்யேதி நிர்த்³வயம் ॥ 42॥
ஶாஸ்த்ரேண நஶ்யேத்பரமார்த²த்³ரு’ஷ்டி: கார்யக்ஷமம் நஶ்யதி சாபரோக்ஷாத் ॥ 43॥
ப்ராரப்³த⁴நாஶாத்ப்ரதிபா⁴ஸநாஶ ஏவம் விதா⁴ நஶ்யதி சாத்மமாயா ॥ 44॥
அஹிநிர்ல்வயநீ ஸர்பநிர்வோகோ ஜீவவர்ஜித: ॥ 45॥
வல்மீகே பதிதஸ்திஷ்டே²த்தம் ஸர்போ நாபி⁴மந்யதே ॥ 46॥

ஏவம் ஸ்தூ²லம் ச ஸூக்ஷ்மம் ச ஶரீரம் நாபி⁴மந்யதே ॥ 47॥
ப்ரத்யக்³ஜ்ஞாநஶிகி²த்⁴வஸ்தே மித்²யாஜ்ஞாநே ஸஹேதுகே ॥ 48॥
நேதி நேதீதி ரூபத்வாத³ஶரீரோ ப⁴வத்யயம் ॥ 49॥
விஶ்வஶ்ச தைஜஸஶ்சைவ ப்ராஜ்ஞஶ்சேதி ச தே த்ரய: ॥ 50॥
விராட்³டி⁴ரண்யக³ர்ப⁴ஶ்ச ஈஶ்வரஶ்சேதி ச தே த்ரய: ॥ 51॥
ப்³ரஹ்மாண்ட³ம் சைவ பிண்டா³ண்ட³ம் லோகா பூ⁴ராத³ய: க்ரமாத் ॥ 52॥
ஸ்வஸ்வோபாதி⁴லயாதே³வ லீயந்தே ப்ரத்யகா³த்மநி ॥ 53॥
தூஷ்ணீமேவ ஸ்தி²தஸ்தூஷ்ணீம் தூஷ்ணீம் ஸத்யம் ந கிஞ்சந ॥ 54॥
காலபே⁴த³ம் வஸ்துபே⁴த³ம் தே³ஶபே⁴த³ம் ஸ்வபே⁴த³கம் ॥ 55॥
கிஞ்சித்³பே⁴த³ம் ந தஸ்யாஸ்தி கிஞ்சித்³வாபி ந வித்³யதே ॥ 56॥
ஜீவேஶ்வரேதி வா க்வேதி வேத³ஶாஸ்த்ராணி க்வாஹம் த்விதி ॥ 57॥
இத³ம் சைதந்யமேவேதி அஹம் சைதந்யமித்யபி ॥ 58॥
இதி நிஶ்சயஶூந்யோ யோ வைதே³ஹீ முக்த ஏவ ஸ: ॥ 59॥
ப்³ரஹ்மபூ⁴த: ப்ரஶாந்தாத்மா ப்³ரஹ்மாநந்த³மய:ஸுகீ² ॥ 60॥
ஸ்வச்ச²ரூபோ மஹாமௌநீ வைதே³ஹீ முக்த ஏவ ஸ: ॥ 61॥
ப்³ரஹ்மைவாஹம் சிதே³வாஹமேவம் வாபி ந சிந்த்யதே ॥ 62॥
சிந்மாத்ரேணைவ யஸ்திஷ்டே²த்³வைதே³ஹீ முக்த ஏவ ஸ: ॥ 63॥
சைதந்யமாத்ரஸம்ஸித்³த:⁴ ஸ்வாத்மாராம:ஸுகா²ஸந: ॥ 64॥
துர்யதுர்ய: பராநந்தோ³வைதே³ஹீமுக்த ஏவ ஸ: ॥ 65॥
யஸ்ய ப்ரபஞ்சபா⁴நம் ந ப்³ரஹ்மாகாரமபீஹ ந ॥ 66॥
அதீதாதீதபா⁴வோ யோ வைதே³ஹீ முக்த ஏவ ஸ: ॥ 67॥
சித்தவ்ரு’த்தேரதீதோ யஶ்சித்தவ்ரு’த்த்யவபா⁴ஸக: ॥ 68॥
ஸர்வவ்ரு’த்திவிஹீநாத்மா வைதே³ஹீ முக்த ஏவ ஸ: ॥ 69॥
ஸர்வத்ரைவாஹமாத்மாஸ்மி பரமாத்மா பராத்மக: ॥ 70॥

நித்யாநந்த³ஸ்வரூபாத்மா வைதே³ஹீமுக்த ஏவ ஸ: ॥ 71॥
ஜீவாத்மா பரமாத்மேதி சிந்தாஸர்வஸ்வவர்ஜித: ॥ 72॥
ஸர்வஸங்கல்பஹீநாத்மா வைதே³ஹீ முக்த ஏவ ஸ: ॥ 73॥
ஆத்மஜ்ஞேயாதி³ஹீநாத்மா யத்கிஞ்சிதி³த³மாத்மக: ॥ 74॥
பா⁴வாபா⁴வவிஹீநாத்மா வைதே³ஹீ முக்த ஏவ ஸ: ॥ 75॥
ௐகாரவாச்யஹீநாத்மா ஸர்வவாச்யவிவர்ஜித: ॥ 76॥
அவஸ்தா²த்ரயஹீநாத்மா வைதே³ஹீ முக்த ஏவ ஸ: ॥ 77॥
இதி ஸார்தா⁴ந்திகவிதே³ஹமுக்திவாக்யாநி ஸப்தஸப்ததி: ॥ 77॥
இத்யேவம் ஸார்தா⁴ந்திகவித்³யாதி³விதே³ஹகைவல்யந்தமஹா-

வாக்யாந்யஷ்டோத்தரஸஹஸ்ரம் ॥ 1008॥
விம்ஶம் ப்ரகரணம் ஸமாப்தம் ।

அத² உபஸம்ஹார: ।
வித்⁴யங்க்⁴ரிர்ப³ந்த⁴முக்³கு³ல்போ²ஹ்யவித்³தே⁴யஜங்க்⁴ரக: ।
ஜக³ந்மித்²யா ஜாநுதே³ஶஸ்தூபதே³ஶோருதே³ஶக: ॥
ப்³ரஹ்மாத்மைக்யகடீதே³ஶோ வித்³வந்மநநநாபி⁴க: ।
ஜீவந்முக்தாக்²யத³ஹர:ஸ்வாநுபூ⁴திகரத்³வய: ॥
ஸ்வஸமாதி⁴ஸ்கந்த⁴தே³ஶ:ஸ்வஸ்வரூபாக்²யகந்த⁴ர: ।
ப²லபூ⁴தமஹாவாக்யப²லோ வைதே³ஹமஸ்தக: ॥
ஏவம் வித்³யாத்³யதே³ஹாந்தமஹாவாக்யகலேவர: ।
வஸ்துதோ நிர்விஶேஷாத்மா த்ரிபாந்நாராயணோऽஸ்ம்யஹம் ॥
யந்மஹாவாக்யஸித்³தா⁴ந்தம் முக்தசித்தைககோ³சரம் ।
வாஸுதே³வேந்த்³ரஸம்ஜ்ஞம் தம் நௌமி ஸர்வாத்மகம் மஹ: ॥

இத்யுபஸம்ஹார: ।
இதி ஶ்ரீமத்பரமஹம்ஸபரிவ்ராஜகாசார்ய-
ஶ்ரீவாஸுதே³வேந்த்³ரஸரஸ்வதீசரணகமலமகரந்த³-

mahavakyaratnavali.pdf 55



மஹாவாக்யரத்நாவளீ

த்ரு’ப்தஸ்வாந்தராமசந்த்³ரேந்த்³ரக்³ரதி²தேஶாவாஸ்யா-
த்³யஷ்டோத்தரஶதோபநிஷத்ஸாரஸங்க்³ரஹ-

பூ⁴தாஷ்டோத்தரஸஹஸ்ரமஹாவாக்யரத்நாவளி:ஸம்பூர்ணா ॥

From book edited by Vasudev LakShman Panshikar 7th edn.

